
Islohot odImlarI

OLTI MUHIM LOYIHA
Kuni kecha Oʻzbekistonda nafaqat energetika sohasi, balki 
iqtisodiyotimiz, xalqimizning buguni va kelajagi uchun muhim 
voqea roʻy berdi: mamlakatimizning olti hududida 5 ta quyosh, 
1 ta shamol elektr stansiyalari ishga tushirilib, tarmoqqa ulandi. 

Shu munosabat bilan tashkil etilgan 
tantanali marosimdagi nutqida Preziden-
timiz “...Bugun mamlakatimiz tarixida 
yana bir yorqin sahifa ochadigan muhim 
hodisa — umumiy quvvati ikki ming toʻrt 
yuz megavatt boʻlgan oltita yirik quyosh 
hamda shamol stansiyalari tarmoqqa 
ulanmoqda. Jumladan, Oʻzbekistonning 
yaqin doʻs ti va keng qamrovli hamkori 
boʻlgan Birlashgan Arab Amirliklarining 
“Masdar” kompaniyasi tomonidan Jizzax, 
Samarqand va Surxondaryo viloyatlarida 
uchta quyosh elektr stansiyasining birin-
chi bosqichi barpo etildi. Bundan tashqari, 

ushbu nufuzli kompaniya tomonidan Tom-
di tumanida barpo etilayotgan zamonaviy 
shamol stansiya sining 100 megavatti ish-
ga tushirilmoqda.  “Gezhouba” kompani-
yasi bilan esa Buxoro va Qash qadaryo 
viloyatlaridagi quyosh stansiyalarining 
dastlabki 400 megavattli generatsiyasi 
boshlanadi. Eng eʼtiborli jihati — ushbu 
barcha loyihalar davlat-xususiy sheriklik 
asosida, toʻgʻridan-toʻgʻri xorijiy investit-
siyalar hisobidan amalga oshirildi”, deya 
taʼkidladi.

munosabat

MA’NAVIY YUKSALISH ZARURATI
Davlatimiz rahbarining joriy yil 16-17-noyabr kunlari 
Surxondaryo viloyatiga tashrifi koʻplab sohalarni yangi 
bosqichga koʻtarishga xizmat qilmoqda. Ayniqsa, maʼnaviyat 
sektorini tashkil etish boʻyicha Surxondaryo tajribasini 
yaratish vazifasi berilgani ezgu maqsadlarni roʻyobga 
chiqarish yoʻlida muhim qadam boʻldi.

Respublika Maʼnaviyat va maʼri-
fat kengashining yaqinda oʻtkazilgan 
kengaytirilgan yigʻilishida maʼnavi-
yat sektorini tashkil etish, uning 
maqsad va vazifalari, dolzarbligi 
keng muhokama qilindi. Maʼnaviyat, 
maʼrifat, madaniyat, sanʼat va ijod 
sohalaridagi islohotlar natijadorligi 
va kelgusidagi ustuvor vazifalar bel-
gilangan yigʻilishning asosiy mazmu-
ni sohaga doir barcha muammolar 
yechimiga qaratildi. Xususan, mam-
lakatimiz oʻz taraqqiyotining yangi, 
yuksak bosqichiga kirayotgan hozirgi 
paytda bizga jadid bobolarimiz kabi 
Gʻarb ilm-fani yutuqlari bilan birga, 

milliy qadriyatlar ruhida tarbiya top-
gan yetuk kadrlar suv va havodek 
zarurligi taʼkidlandi.

Mamlakatimiz aholisining katta qis-
mi yoshlardan iborat. Ularning bugungi 
maʼnaviy-ruhiy tayyorgarligi yurtimiz ke-
lajagini belgilaydi. Shu sababli tez oʻzga-
rayotgan zamon, tahlikali dunyo sharoi-
tida yosh avlodni vatanparvarlik ruhida 
tarbiyalash, ularda el-yurt taqdiriga 
daxldorlik tuygʻusini yuksaltirish, media-
olamdagi axborotlarni saralash koʻnik-
masini shakllantirish kabilar kechiktirib 
boʻlmas vazifalardir.

QIshloQ xo‘jalIgI

“Gap bilganga bir tanga, 
ish bilganga ming tanga”. 
Yoʻq, aksincha, donishmand 
xalqimizning bu iborasini 
gap bilganning tangasi ish 
bilgannikidan ming marta koʻp 
boʻlishi kerak, deb inkor qilishga 
shoshilmang. Negaki, barcha 
soha va tarmoqlarga jadal kirib 
kelayotgan bozor iqtisodiyoti 
sabab bu ibora mazmuni tamoman 
oʻzgardi: endi ish bilganning, 
ishbilarmonning, tadbirkorlarning 
zamoni keldi. Bunda gapning 
qadri tushishi emas, ishning 
qimmati ming chandon ortishi 
hisobiga mana shunday mazmun 
shakllangani eʼtiborga molik.

Darhaqiqat, Oʻzbekiston uzoq yillik agrar 
tarmoqqa ixtisoslashish turgʻunligidan sanoati 
jadal rivojlanayotgan davlatlar qatoriga oʻtdi. 
Yuqoridagi ibora taʼbiri bilan aytganda, bugun 
yurtimizda qoʻshimcha qiymatga ega mahsu-
lotlar yaratish borasidagi amaliy saʼy-harakat-
lar samarasida avval oʻn million soʻmga sotil-
gan xomashyodan keladigan daromad endi 
yuz million soʻm boʻldi.

VATANPARVARLIK HISSI

dolzarb mavzu

har birimizdan metin iroda, 
mislsiz qudrat va shijoat 

talab etadi
Respublika Maʼnaviyat va maʼrifat kengashining shu yil 22-dekabr 
kuni oʻtkazilgan kengaytirilgan yigʻilishida ishtirok etar ekanman, 
oʻzini shu yurt fuqarosiman degan har bir shaxs bugun oʻzgarib 
borayotgan dunyo mafkuraviy manzarasining faqatgina tomoshabin 
yoki kuzatuvchisi emas, aksincha, mana shu belgilanayotgan 
islohotlarning ishtirokchi kuchiga aylanmogʻi lozimligi, bu  
zamonning zarur shartlaridan biri ekanini angladim.

o‘zbekIston tashabbuslarI – amalda

KORRUPSIYAGA QARSHI 
STRATEGIK MAQSADLAR
jamiyat rivojiga g‘ov bo‘layotgan 

illatning ildiziga bolta uradi
Zamonaviy dunyo texnologiyalar bilan chambarchas bogʻliq boʻlib 
qoldi. Bu jarayon hayotimizni yengillashtirish barobarida insoniy 
qadriyatlarni ham oʻzgartirib yubormoqda. Insoniyat misli koʻrilmagan 
texnologik taraqqiyot qarshisida turibdi. Mazkur oʻzgarishlar jamiyat, 
davlat boshqaruvi, siyosiy qarashlar va diplomatik munosabatlarga 
ham oʻz taʼsirini oʻtkazmoqda.

Ayni paytda xalqaro hamja-
miyatni doim tashvishga solib kelgan, 
taraqqiyotga raxna boʻlayotgan 
illatlar hamon biz bilan yashamoqda. 
Zamonaviy texnologiyalar hayotimizga 
kirib kelishi va barcha sohadagi 
munosabatlarda inson omili kamayishi 
ham kishilik jamiyati nafsi bilan bogʻliq 
muammolar oldida ojiz qolmoqda. 

Ulardan biri — korrupsiya. Odam 
avlodlarida ong shakllanishi va hayot 
uchun kurash zarurati paydo boʻlgan 
davrlardan ildiz ota boshlagan bu illat 
koʻp oʻtmay taraqqiyotning haqiqiy 
kushandasiga aylandi.

yoxud O‘zbekistonning “yashil” energiyaga 
o‘tish tashabbuslarining amaliy ifodasi

Eʼtirof

Prezidentimiz Shavkat Mirziyoyev 
2019-yil 15-oktabr kuni Boku shahrida 
oʻtkazilgan Turkiy davlatlar hamkorlik 
kengashining navbatdagi sammitida 
Tashkilotga aʼzo davlatlar adabiyotining 
eng sara namunalaridan iborat “Turkiy 

adabiyot durdonalari” 100 jildlik kitob-
lar majmuasini har bir mamlakatning 
ona tilida nashr etish tashabbusini ilgari 
surgan edi. 

“TURKIY ADABIYOT 
DURDONALARI” TAQDIMOTI

Adabiyot — dillarni dillarga, ellarni ellarga bogʻlaydigan qudratli 
rishtadir. Mamlakatlar oʻrtasidagi tinchlik-totuvlik, doʻstlik va 
hamjihatlik muhitini mustahkamlashda soʻz sanʼatining oʻrni va 
ahamiyati beqiyos.

Agrar tarmoqda manfaatdorlik oshirilayotgani 
yangi marralarga zamin yaratadi

ERKIN BOZOR IQTISODIYOTI SARI 
YANA BIR QADAM



mulohaza

Axborotni maqsadli tarqatish, bir yoq-
lama talqin etish, oʻz foydasiga bosh-
qarish, jamoatchilik fik rini oʻzi istagan 
maqsad yoʻlida shakllantirish borasida 
taraqqiy etgan davlatlarning yaqqol 
ustunligi seziladi.

Afsuski, bu ustunlik muntazam 
boʻlmasa-da, vaqti-vaqti bilan puxta 
niqoblangan istilochilik harakatlariga 
ham xizmat qilmoqda. Soʻnggi oʻttiz yil 
mobaynida dunyoda sodir boʻlgan ijti-
moiy-siyosiy voqelikdan xabardor kishi 
bu soʻzga isbot talab qilmaydi. Nega-
ki, yadroviy, kimyo viy, biologik turdagi 
ommaviy qirgʻin qurollarini qoʻllashi 
ehtimoli yuqori, inson huquqlarini chi-
dab boʻlmas darajada toptayapti deb 
hisoblangan, soʻz erkinligi, demokratik 
tamo yillar oyoqosti qilinayotgani, irqiy 
ayir machilik yoki millatchilikning oʻta 
radikal koʻrinishlari kuzatilayotgani 
haqidagi daʼvolar bilan vayron etilgan, 
millionlab kishilari qochqinga aylan-
tirilgan davlatlar taqdirining oʻzi bunga 
misoldir. 

ILMDAN O‘ZGA NAJOT YO‘Q

Sogʻlom fikrli har bir kishi bilishi va 
aslo unutmasligi lozim boʻlgan achchiq 
bir haqiqat bor: bugun aksariyat yurtlar-
da bevosita faoliyat yuritayotgan diniy 
daʼvatchilar, onlayn voizlar, xalifalik 
yaratishga chaqirayotgan “din peshvo-
lari”, bir millatni butun boshli mamlakat-
ning hududiy yaxlitligini buzib boʻlsa-da, 
alohida ajrab chiqishga undayotgan 
soxta millatparvarlarning asl maqsadi 
tajovuzkorlik, istilochilik, talonchilikdan 
bosh qa narsa emas. 

Mana shu haqiqatni anglagan kishi esa 
oʻz vatani va xalqi uchun bugun ilmdan 
oʻzga najot yoʻqligini ham  eʼtirof etadi. Asli-
da, ilm bashariyat uchun hamisha najot 
manbai boʻlgan. Shu bois, oʻzbek xalqi-
ning ulugʻ allomalari, jahon tarixida yorqin 
iz qoldirgan mutafakkir olimlar, dunyodagi 
barcha dinlar ilmga daʼvat etadi.

Bugun yurtimizda ilm-fan rivojiga 
alohida eʼtibor qaratilayotgani, bun-
ing uchun katta resurslar safarbar 
etilayotgani sababi ham shunda. Bu 
saʼy-harakatlar yangi Oʻzbekiston 
fenomeni oʻlaroq tarixga muhrlanmoq-
da. Zero, najot qutbi, shubhasiz, ilm! 

Oʻtgan asrdan boshlab siyo-
siy-mafkuraviy mavzulardagi maʼruza 
va tahlillarda “sotsialistik va kapitalistik 
qutblar” atamasini qoʻllash urfga kirgan. 
Bu atamalar siyosat, jamiyatshunoslik, 
falsafa, mafkura, maʼnaviyat va tarix 
ilmida hamon qoʻllanilmoqda. Ammo 
bugungi dunyoning siyosiy-mafkuraviy, 
diniy-aqidaviy manzarasini tahlil qilib 
aytish mumkinki, insoniyat hozir sotsia-
listik yoki kapitalistik qutblar emas, balki 
jaholat va maʼrifat qutbi atrofida jamlan-
moqda.

Yangi Oʻzbekiston, shubhasiz, 
ilmu maʼrifat qutbini tanladi. Bu tanlov 
mamlakatning har bir kishisi, ayniqsa, 

Habibulla 
SADIBAQOSEV,
siyosiy fanlar bo‘yicha 
falsafa doktori

Tahlillar koʻrsatmoqdaki, taraqqiy etgan davlatlar rivojlanmagan 
yo rivojlanayotgan mamlakatlarda mutlaqo yoki yetarli ahamiyat 
berilmayotgan ijtimoiy-gumanitar va teologik fanlar taraqqiyotiga 
ulkan sarmoya kiritib, qattiq qoʻllab-quvvatlaydi. Bunday 
davlatlar siyosiy, sotsiologik, teologik, psixologik, axborot yoʻnalishi 
sohalaridagi turli-tuman eksperimentlarga ham jiddiy yondashadi.

o‘zbekIston tashabbuslarI – amaldaEʼtirof

mamlakatimizda korrupsiyaga qarshi kurash davlat 
xizmatlarini soddalashtirish, xususan, raqamlashtirish bilan 
boshlangani ham samarador tizim sifatida baholanmoqda. 
byurokratiyani kamaytirish, hukumat faoliyatining ochiq 
va oshkoraligini taʼminlash, davlat xaridlarini to‘liq 
raqamlashtirish borasidagi ishlar ham eʼtiborga loyiq, albatta.

Bugun rivojlanish istagida boʻlgan har 
bir davlat korrupsiyaga qarshi kurash-
moqda. Lekin bu yoʻl shunchalar ogʻirki, 
jamiyatni korrupsiya qusuridan tozalash 
imkonsizdek tuyulaveradi. Shunga qa-
ramasdan, inson tugʻilishi bilan paydo 
boʻladigan tabiiy huquqlaridan toʻlaqonli 
foydalanishi, munosib hayot kechirishi 
uchun qaygʻuradigan davlat borki, kor-
rupsiyaga barham berish yoʻlini  tanlaydi. 

Shu oʻrinda Singapurning bu bora-
da erishgan muvaffaqiyatlari haqida ikki 
ogʻiz aytib oʻtsak. Bu XX asr ikkinchi 
yarmining mashhur siyosiy arbobi, 35 
yoshida Singapur bosh vaziri lavozimini 
egallagan Li Kuan Yuning siyosiy iroda-
si bilan bogʻliq. U Singapurni korrupsiya 
botqogʻidan chiqarish yoʻlida ayovsiz 
kurash olib boradi. Bu maqsadi yoʻlida 
korrupsiyaga aralashgan eng yaqin qa-
rindoshlari, doʻstlari va maslakdoshlariga 
ham rahm qilmagan. 

Natijada jamoatchilik fikri hukumatdagi 
korrupsiyaga jamiyatga tahdid sifatida qa-
ralishiga erishildi. Mamlakatda qonunchilik 
bazasi yangilandi va pora tushunchasi-
ning izohi kengaydi. Mazkur tushuncha 
muayyan qiymatga ega boʻlgan istalgan 
foydani oʻz ichiga oladigan boʻldi. Qonun-
ga kiritilgan oʻzgarishlar tergovchilarga 

keng imkoniyatlar, jumladan, gumonlanuv-
chilar, ularning rafiqasi, farzandlari va 
agentlarining bank hisoblari, bank hujjatla-
rini tekshirish, surishtirish, xatlash kabilar-
ni taqdim etdi. Pora olgan shaxs, aslida, 
kerakli xizmatni koʻrsatish imkoniyatiga 
ega boʻlganini isbotlash zarurati yoʻqoldi. 
Soliq inspektorlari har qanday axborotni 
ketma-ket taqdim etishga majbur edi. Shu 
tariqa Singapur rivojlangan davlatlar safi-
dan oʻrin oldi.

Bugun Oʻzbekistonda ham korrupsi-
yaga qarshi murosasiz kurash boshlan-
gan va islohotlarimizning bosh maqsadi 
odamlarga munosib turmush sharoiti 
yaratishga qaratilgan. Mamlakatimizning 
bu borada qoʻlga kiritgan yutuqlari yaqin-
da Toshkentda boʻlib oʻtgan Korrupsiyaga 
qarshi kurashish boʻyicha xalqaro muko-
fotni tantanali topshirish marosimida alo-
hida eʼtirof etildi.

Marosimda nutq soʻzlagan Preziden-
timiz korrupsiyaga qarshi kurashish har bir 
sof vijdonli insonning, demok ratik jamiyat 
va davlatning muqaddas burchi ekanini 
taʼkidladi. Jumladan, “Tahlillarga koʻra, 
hozirda korrupsiyaning dunyo miqyosi-
dagi zarari 3 trillion AQSH dollariga ya-
qin miqdorni tashkil qilmoqda. Ammo 
men bu katta raqamlar haqiqiy holatni 
va korrupsiya natijasida koʻrilayotgan 
real zararning aniq hajmini toʻliq ifoda 
eta olmaydi, deb hisoblayman. Eng yo-
moni — jamiyat koʻradigan maʼnaviy 
zarar koʻlamini hech narsa bilan 
 oʻlchab boʻlmaydi”, dedi.

Darhaqiqat, shunday. Korrupsiya 
taʼsirida insonlar, ayniqsa, yosh avlod 
oʻy-xayolida, ongida davlat va jamiyatga, 

islohotlarga, eng achinarlisi, yangilanish 
muhitiga ishonchsizlik kayfiyati paydo 
boʻladi. Bu oʻz-oʻzidan fidoyi, vatanpar-
var va bilimli kadrlar salohiyatini, ularning 
orzu-istaklarini, taraqqiyotga intilishla-
rini yoʻqqa chiqaradi. Pirovardida oʻzi-
boʻlarchilik, sansolarlik harakatlari bosh-
lanadi. Shu tariqa taraqqiyot bir joyda 
depsinib turaveradi. 

Bu kabi salbiy holatlarga barham berish 
maqsadida korrupsiyaga qarshi murosasiz 
kurash eʼlon qilingani bugun oʻz samarasini 
bermoqda. Ayniqsa, davlat xizmati shaffof-
ligini taʼminlash yoʻlidagi chora-tadbirlar 
eʼtiborga molik.

Mamlakatimizda korrupsiyaga qarshi 
kurash davlat xizmatlarini soddalashti-
rish, xususan, raqamlashtirish bilan 
boshlangani ham samarador tizim sifa-
tida baholanmoqda. Byurokratiyani ka-
maytirish, hukumat faoliyatining ochiq va 
oshkoraligini taʼminlash, davlat xaridlarini 
toʻliq raqamlashtirish borasidagi ishlar 
ham eʼtiborga loyiq, albatta.

Keyingi yillarda barcha davlat idorala-
rida komplayens va samaradorlikni ba-
holash reyting tizimlari yoʻlga qoʻyildi. Bu 
korrupsiyaning oldini olishga qaratilgan 
preventiv mexanizm amaliyoti boʻlib, u 
orqali har bir davlat idorasi oʻz faoliyati-
ga baho berish asnosida xodimlar ishi 
unumdorligi va xulq-atvorini ham nazorat 
qilish imkoniyatiga ega boʻladi.

Davlatimiz rahbari oʻz nutqida Kor-
rupsiyaga qarshi kurashish boʻyicha 
2030-yilgacha moʻljallangan milliy strate-
giyani ishlab chiqib, hayotga tatbiq etish, 
davlat idoralari faoliyatining yanada 
shaffofligini taʼminlash va hisobdorligini 
oshirish, ochiq maʼlumotlar tizimini tako-
millashtirish, sohaning huquqiy asoslari 
va institutsional mexanizmlarini mustah-
kamlashga alohida urgʻu berish zarurli-
gini taʼkidladi.

Bu maqsad zamirida ham katta hayo-
tiy haqiqatlar borligini anglab yetishimiz 
kerak. Albatta, jamiyatni biror-bir illatdan 
tozalash oson ish emas. Bu bir kunda, 
bir yilda ham boʻlib qolmaydi. Buning 
uchun konseptual saʼy-harakatlar zarur 
boʻladi. Shu maʼnoda, korrupsiyaga qar-
shi kurashda strategik maqsadlar bilan 
maydonga chiqish ayni muddaodir. Boisi, 
milliy strategiyada koʻzlangan maqsadlar 

barchamizni aniq harakat va maqsadlar 
sari chorlab turadi, zimmamizga masʼuli-
yat yuklaydi, taʼbir joiz boʻlsa, vijdonimiz-
ga ogohlantirish berib turadi. 

Davlat idoralari faoliyatining yanada 
shaffofligini taʼminlash va hisobdorligini 
oshirish, ochiq maʼlumotlar tizimini ta-
komillashtirish ham bugungi kun talabi 
boʻlib qolmoqda. Nega shunday? Chunki 
davlat idoralari shaffofligi faoliyatimiz va 
saʼy-harakatlarimiz koʻzgusidir. Hisob-
dorlik esa masʼuliyat va burch, halollik, 
de gani. Xalq oldidagi, davlat oldidagi 
masʼuliyat va halollik. 

Korrupsiyaga qarshi kurashishda jur-
nalistlarning ham muhim oʻrni bor. Ayniq-
sa, yangi Oʻzbekistonda matbuot va soʻz 
erkinligiga alohida eʼtibor qaratilayotgan, 
tanqidiy-tahliliy chiqishlarga oʻz vaqtida 
tezkor munosabat soʻralayotgan bir sha-
roitda jurnalistlarimiz faol fuqarolik pozit-
siyasini namoyon qilayotgani eʼtiborga 
molik. Tahlillarga koʻra, jurnalistlarimiz 
oldida ham, oʻzini jamiyatga daxldor deb 
hisoblaydigan oddiy fuqarolarimiz, bar-
cha davlat xizmatchilari oldida ham hali 
bu borada katta vazifalar turibdi. 

Bu illatga qarshi kurashish faqat 
qonunlar kuchi yoki birgina davlat rah-
bari, hukumat ishi boʻlishi kerak emas, 
unga qarshi jamoaviy kurashni avj oldi-
rish zarur. Eng muhimi, bu kurashda 
bir yoqlamalik yoki qandaydir shaxsiy 
manfaatlar emas, balki mamlakat rav-
naqi, umummilliy taraqqiyot va xalqimiz 
manfaatini koʻzlab harakat qilmoq ke-
rak. Shundagina korrupsiyasiz jamiyatga 
hamda davlat xizmatini shaffof rivojlanti-
rishga erishish mumkin boʻladi.

KORRUPSIYAGA QARSHI 
STRATEGIK MAQSADLAR

jamiyat rivojiga g‘ov bo‘layotgan 
illatning ildiziga bolta uradi

Maryam 
ABDUKARIMOVA,
iqtisodiyot fanlari nomzodi

yoshlari oldiga ulkan vazifa va masʼuli-
yat qoʻyadi. Oʻzini shu yurt aʼzosi deb 
hisoblagan har bir vatandoshimizning 
burchi tanlangan bu qutbning fidoyisi 
boʻlish, shu tariqa davlatimiz barqaror-
ligi, mus taqilligi va kelajagini mustahka-
mlashdir.

Mamlakatning ziyoli qatlami, oʻqituv-
chi va murabbiylari, mafkurachi va 
targʻibotchilari, umuman, har bir kishi 
buni hayot haqiqati sifatida qabul qilib, 
jahon ilm-fani rivojiga beqiyos hissa 
qoʻshgan ajdodlarimiz shijoati, qatʼiya-
ti, boy ilmiy merosini puxta oʻrgangan 
holda yoshlar tarbiyasi, taʼlimi,  eʼtiqodi 
borasida kurash boshlashi kerak. 
Ularni istilochi davlatlarning loyi halari 
oʻlaroq jamiyatlar ichiga kirib kelgan  
“ommaviy madaniyat”, radikalizm va 
ekstremizm xavfidan asrashda aslo 
sustkashlikka, loqayd qarash va koʻnik-
malarga yoʻl qoʻymaslik ham farz, ham 
qarzdir. Shu maʼnoda, Prezidentimiz 
“Jaholatga qarshi — maʼrifat”ni qurol 
qilgan ajdodlarimizdan bizgacha yetib 
kelgan boy maʼnaviy meros oʻziga xos 
najot qalʼasi, himoya qoʻrgʻoni vazifa-
sini oʻtaydi”, deganda ming karra haq 
edi.

Ushbu mulohazalardan xulosa qilib 
aytadigan boʻlsak, biz intilayotgan qutb 
maʼrifat ekan, yoshlar taʼlim va tarbi-
yasiga masʼullarning vazifasi bitta. U 
ham boʻlsa, shogirdlarida ilmu hunarga 
intilishni ragʻbatlantirish va ularni radikal 
qarashlardan asrash.

Ushbu tashabbus asosida qisqa vaqt 
ichida birinchi boʻlib Oʻzbekistonda maz-
kur muhtasham adabiy toʻplam yaratilib, 
oʻzbek tilida chop etildi.

Toʻplam oʻtgan yilning noyabr oyida 
Samarqandda boʻlib oʻtgan Turkiy davlat-
lar tashkiloti rahbarlari sammitida ilk bor 
qardosh mamlakatlarimiz yetakchilariga 
taqdim qilingan va ularning ijobiy eʼtirofiga 
sazovor boʻlgan edi. 

Yangi yil arafasida Oʻzbekiston Res-
publikasi Prezidenti Administratsiyasi, 
Turkiya Prezidentining Xalq kutubxonasi 
hamda xalqaro TURKSOY tashkiloti ham-
korligida Anqara va Istanbul shaharlarida 
“Turkiy adabiyot durdonalari” 100 jildlik 
majmuasining taqdimot marosimi boʻlib 
oʻtdi.

Anqara shahridagi nufuzli kutubxonada 
oʻtkazilgan tadbirda Turkiyaning siyosat va 
madaniyat arboblari, parlament aʼzolari, 
akademik doiralar vakillari, TURKSOY 
tashkiloti rahbariyati, mamlakatimizning 
Turkiyadagi elchixonasi xodimlari, taniqli 
shoir va yozuvchilar, jurnalistlar, adabiyot 
muxlislari ishtirok etdi. 

Taʼkidlash joizki, ushbu majmuadan 
umumturkiy adabiyotning eng yetuk na-
munalari hamda Turkiy davlatlar tashki-
lotiga aʼzo boʻlgan Oʻzbekiston, Turkiya, 
Qozogʻiston, Qirgʻiziston, Ozarbayjon, 
shuningdek, kuzatuvchi mamlakatlar — 
Turkmaniston va Vengriya davlatlaridan 
jami 450 dan ziyod atoqli shoir, adib va 
mutafakkirlarning barkamol asarlari oʻrin 
olgani uning koʻlami va miqyosidan dalolat 
beradi. 

Kitoblarda barcha turkiy tilli xalqlar ada-
biyoti vakillariga keng oʻrin berilgan. Xusu-
san, “Umumturkiy adabiyot namunalari” 
deb nomlangan dastlabki 5 jilddan Mah-
mud Koshgʻariyning “Devonu lugʻotit-turk”, 

Yusuf Xos Hojibning “Qutadgʻu bilig” va 
Ahmad Yugnakiyning “Hibat ul-haqoyiq”, 
Ahmad Yassaviy va Sulaymon Boqirgʻoni-
yning “Hikmatlar”i hamda Nosiruddin Rab-
gʻuziyning “Qisasi Rabgʻuziy” kabi mumtoz 
asarlar oʻrin olgan.

“Oʻzbek adabiyoti namunalari” Hazrat 
Mir Alisher Navoiyning “Saylanma gʻazal-
lari” bilan boshlanib, qoraqalpoq adabiyoti 
namunalarini ham oʻz ichiga oladi. 

Taqdimot marosimida soʻzga chiqqan 
TURKSOY Bosh kotibi Sulton Rayev, Tur-
kiya Buyuk Millat Majlisi deputati, Turkiya 
— Oʻzbekiston parlamentlararo doʻstlik gu-
ruhining raisi Usmon Mesten, Anqaradagi 
Hoji Bayram universiteti rektori, professor 
Mehmet Nasi Bostanji, Oʻzbekis ton Res-
publikasi Prezidentining maslahatchisi 
Xayriddin Sultonov, Xalq kutubxonasi 
mudiri Ayhan Tugʻlu va boshqalar ushbu 
adabiy majmua turkiy tilli davlatlar tarixida 
ilk bor roʻyobga chiqarilgan yirik adabiy 
loyiha sifatida qardosh xalqlarimiz ijti-
moiy-maʼnaviy hayotida muhim ahamiyat 
kasb etishini taʼkidladi. 

Maʼlumki, Turkiy davlatlar tashkilotining 
Alisher Navoiy nomidagi xalqaro mukofoti 
sovrindori, atoqli qirgʻiz yozuvchisi Chin-
giz Aytmatovning 95 yillik tavallud ayyomi 
yaqinda barcha turkiy xalqlar tomonidan 
keng nishonlandi. Shu munosabat bilan 
Oʻzbekistonda ham koʻplab tadbirlar oʻtka-
zildi. Jumladan, adibning 10 jildlik asarlari 
oʻzbek tilida nashr etildi. 

Uchrashuvda Oʻzbekiston delegatsiya-
si tomonidan Chingiz Aytmatovning maz-
kur 10 jildlik asarlar toʻplami ham Xalq ku-
tubxonasiga sovgʻa sifatida topshirildi.

* * *
Maʼlumki, yangi Oʻzbekistonning xalqa-

ro maydonda olib borayotgan ochiqlik si-
yosati jamiyatda ijtimoiy faol tuzilmalarning 
paydo boʻlishiga zamin yaratdi. Xususan, 
“Oʻzbekiston madaniy merosi jahon 
toʻplamlarida” xalqaro multimedia loyiha-
si ham bu boradagi islohotlarning amaliy 
natijalaridan biri boʻldi. 

Oʻz navbatida, mazkur loyiha asosida 
2017-yilda Oʻzbekiston madaniy merosini 
oʻrganish, saqlash va ommalashtirish boʻ-

yicha Butunjahon jamiyati (WOSCU) tash-
kil etilib, 2018-yildan faoliyatini boshladi. 

Ayni vaqtga qadar ushbu jamiyat to-
monidan “Oʻzbekiston madaniy  merosi” 
turkumida 50 jild kitob nashr etildi. Bu ish-
ga Ozarbayjon, Turkiya, Buyuk Britaniya, 
Vengriya, Germaniya, Italiya, Rossiya, 
Polsha, Fransiya, Chexiya, AQSH, Ya-
poniya kabi 40 dan ziyod mamlakatlarning 
400 dan ortiq sharqshunos olimlari, sanʼat-
shunos va arxeologlar, muzey mutasaddi-
lari jalb qilingani eʼtiborlidir. 

Oʻzbekiston delegatsiyasi tomonidan 
Xalq kutubxonasi hamda Turkiy davlatlar 
tashkilotiga ana shu nodir kitoblar maj-
muasi ham tuhfa etildi.

* * *
“Turkiy adabiyot durdonalari” 100 jildlik 

majmuasining taqdimot marosimi, shu-
ningdek, Istanbul shahrida joylashgan 
Turkiy davlatlar tashkilotining Kotibiyati 
qarorgohida ham boʻlib oʻtdi. 

Tadbirda Turkiy davlatlar  tashkiloti 
Bosh kotibi Kubanichbek Omuraliyev 
soʻzga chiqib, Oʻzbekiston Respublikasi 
Prezidenti Shavkat Mirziyoyevning turkiy 
birlikni mustahkamlash, turkiy xalqlar ta rixi 
va madaniy merosini asrab-avaylashga 
qaratilgan tashab buslari muhim ahamiyat-
ga ega ekanini alohida qayd etdi. 

Bosh kotib “Turkiy adabiyot durdo-
nalari” 100 jildlik majmuasini yuksak ba-
holab, Oʻzbekiston Respublikasi Preziden-
ti tashabbusi asosida tayyorlangan ushbu 
muhtasham adabiy toʻplamni boshqa aʼzo 
davlatlar tillariga tarjima qilish boʻyicha Ko-
tibiyat barcha imkoniyatlarini ishga solishi-
ni  taʼkidlab oʻtdi.

Taqdimot marosimlarida Oʻzbekis ton 
Respublikasi Prezidentining maslahatchi-
si Xayriddin Sultonov ishtirok etdi va nutq 
soʻzladi.

J.ESHONQULOV

“TURKIY ADABIYOT 
DURDONALARI” TAQDIMOTI

Islohot odImlarI

Abdurauf QORJOVOV,
iqtisodiy sharhlovchi

Bu biz uchun chindan ham tarixiy va 
unutilmas voqea  boʻldi. Chunki yaqin-ya-
qingacha qishlogʻ-u ovullarimizni oddiy-
gina elektr toki bilan taʼminlashning oʻzi 
katta masala edi. Odamlar uylarida chiroq 
boʻlmasligiga koʻnikib ham qolayotgandi. 
Keyingi yillarda mamlakatimizda amalga 
oshirilgan islohotlar izchilligi ana shunday 
muammolarni bartaraf etyapti. Sohadagi 
loyihalar uylarimiz yanada charogʻon, tur-
mushimiz yanada fayzli va  farovon boʻlishi-
ga zamin yaratyapti. Bunda eng zamonaviy 
va tabiiy imkoniyatlardan samarali foyda-
lanilayotgani, jarayonga xalqaro doirada 
sarmoyadorlar katta qiziqish bildirayotgani, 
ayniqsa, diqqatga sazovor. Binobarin, bu-
gun “yashil” iqtisodiyot va “yashil” energe-
tika zamon talabi hamda ustuvor vazifaga 
aylanib bormoqda.

“Yashil” energiya “yashil” va  ekologik 
iqtisodiyot bilan uzviy bogʻliq. Bu 2008-yil 
oxirida BMTning Atrof-muhit boʻ yicha das-
turi (UNEP) tomonidan yashil sektorlarni 
ragʻbatlantirish va loqayd likni oʻzgartirish 
uchun investitsiya siyosati, keng qamrovli 
iqtisodiyot tarmoqlari va atrof-muhit bilan 
uygʻunlashtirilgan amaliy ish mexanizmi si-
fatida taqdim etilgan.

— Bu ertangi kun poydevori, — deydi 
iqtisod fanlari doktori Abduvali Isajonov. — 
Iqtisodiy oʻsishning anʼanaviy modelidan 
“yashil” iqtisodiyotga oʻtish umumjahon 
trendi boʻlib, u nafaqat alohida milliy, balki 
jahon iqtisodiyotining barqarorligini belgilab 
beradi. Mazkur tamoyilni ilgari surish esa 
taraqqiyotning asosiy yoʻnalish laridan biri 
hisoblanadi. 2009-yilning iyun oyida 34 ta 
mamlakat “Yashil” iqtisodiyot deklaratsiya-
sini imzoladi.

Ekspertlarning tahlilicha, bu kabi kon-
sepsiya va bayonotlar 2012-yil 20-iyun 
kuni Braziliyaning Rio-de-Janeyro shahri-
da BMTning Barqaror rivojlanish boʻyicha 
konferensiyasigacha global jihatdan eʼti-
bordan chetda boʻlgan. Ushbu anjumanda 
1992-yilda Rio-de-Janeyroda shakllantiril-
gan barqaror rivojlanishning umumiy siyo-
siy ustuvorligiga, markaziy elementi tarkibiy 
iqtisodiy yangilanishlardan iborat boʻlgan 
aniq, koʻp oʻlchovli strategiyada oʻzgarish 
yaratishga harakat qilindi.

Mazkur tamoyillar barqaror rivojla nish 
konsepsiyasining oʻrnini bosmaydi, ammo 
bugungi kunda unga erishish uchun “qoʻngʻ-

irrang” iqtisodiyot modelini oʻzgarti rish 
zarurligi eʼtirof etilmoqda. Bunda barqaror-
lik uzoq muddatli maqsad boʻlib qoladi va 
unga erishish iqtisodiyotni yashillashtirishni 
taqozo etadi. Uni amalga oshirishda koʻproq 
ekologik va ijtimoiy imtiyozlar taʼminlanadi. 
Buning uchun qashshoqlikni kamaytirish, 
tabiiy kapitalga sarmoya kiritish va uni qay-
ta tiklash, ish oʻrinlari yaratish, ijtimoiy teng-
likni yaxshilash, qayta tiklanadigan energi-
ya va uning samaradorligini ragʻbatlantirish 
imkoniyatlariga eʼtibor talab etiladi. 

Tabiiy resurslardan oqilona va barqaror 
foydalanmaslik natijasida kelib chiquvchi 
salbiy oqibatlarni bartaraf etish maqsadida 
rivojlanayotgan mamlakatlar oʻz ekologik 
tizimini, biologik xilma-xilligini va iqlimini 
yaxshilash uchun har yili 70-100 milliard 
AQSH dollaridan kam boʻlmagan miqdorda 
investitsiya kiritishi zarur. Shu bilan birga, 
bunda rivojlanayotgan mamlakatlarning 
investitsion salohiyati ancha pastligini eʼti-
borga olish kerak boʻladi. BMT tavsiyasiga 
koʻra, davlatlar oʻz yalpi ichki mahsulotining 
hech boʻlmaganda 1 foizini “yashil” iqtisodi-
yotni rivojlantirishga yoʻnaltirishi lozim. 

Muhim va samarali 
yechimlar 

“Yashil” iqtisodiyotga oʻtishga qaratilgan 
islohotlar haqida gap ketganda, Preziden-
timizning 2022-yil 2-dekabrdagi “2030-yilga-
cha Oʻzbekiston Respublikasining “yashil” 
iqtisodiyotga oʻtishiga qaratilgan islohotlar 
samaradorligini oshirish boʻyicha chora-tad-
birlar toʻgʻrisida”gi qarorini alohida qayd etish 
zarur. Qaror bilan “Yashil iqtisodiyot” strate-
giyasi, das turi, harakatlar rejasi, konsepsiya-
si va yoqilgʻi-energetika resurs larini tejash-
ning maqsadli parametrlari, shuningdek, 
belgilangan choralarni muvofiqlashtirish 
boʻyicha Idoralararo kengash tarkibi yan-
gilandi, ishchi organi vazifasini bajaruvchi 
loyiha ofisining texnik kotibiyati tashkil etildi.

2021-yil noyabr oyida boʻlib oʻtgan 
BMTning Iqlim oʻzgarishi boʻyicha doiraviy 
konvensiyasining 26-yigʻilishida (COP26) 
Oʻzbekiston tomonidan Parij bitimi doirasi-
da 2030-yilga qadar yalpi ichki mahsulot 
birligida issiqxona gazlari emissiyasini 
2010-yilgi koʻrsatkichlarga nisbatan 35 foiz 
kamaytirish boʻyicha qoʻshimcha majburi-
yatni oʻz zimmasiga olishi haqida bayonot 
berildi.

2022-yilning may oyida Oʻzbekiston 
2030-yilga qadar metan emissiyasini 
2020-yilga nisbatan kamida 30 foizga ka-
maytirish borasidagi mamlakatlarning ja-
moaviy maqsadga erishishi boʻyicha glob-
al majburiyat toʻgʻrisidagi tashabbusiga 
 (Global Methane Pledge) Buxoro shahri-
da boʻlib oʻtgan kambagʻallikni qisqarti-
rish mavzusidagi Xal qaro forum doirasi-
da qoʻshildi.  Tashabbus doirasida amaliy 
harakatni boshlash maqsadida Yevropa 
tiklanish va taraqqiyot banki bilan hamkor-
likda “Metan emissiyasini kamaytirish milliy 
dasturi”ni ishlab chiqish loyihasini amalga 
oshirish boshlandi.

Davlatimiz rahbarining 2021-yil 30-may 
kuni Janubiy Koreya poytaxtida videoanju-
man shaklida oʻtgan “Yashil oʻsish va glo-
bal maqsadlar uchun hamkorlik — 2030” 
ikkinchi xalqaro sammitidagi nutqi xalqaro 
ekspertlar, ishtirokchi davlatlar tomonidan 
katta qiziqish bilan qarshi olindi. Chunki 
unda xal qaro hamjamiyatni yana bir bor ta-
biiy boylik lardan unumli, oqilona foydalan-
ishga, ona tabiatning oʻzi bizga yoʻllayotgan 
ogohlik qoʻngʻirogʻiga beparvo boʻlmaslikka 
chorladi.

— Prezidentimizning 2023 yil 1-dekabrda 
Birlashgan Arab Amirliklarida boʻlib oʻtgan 
BMTning Iqlim oʻzgarishi boʻyicha 
konferen siyasidagi (COP28) nutqi-
da iqlim muammolari barqaror 
rivojlanish yoʻ lida eng asosiy 
tahdidga aylanib ulgurgani, 
bu xavf-xatarlar hatto 
dunyo geosiyosiy ar-
xitekturasiga ham taʼsir 
koʻrsatayotgani, uning 
salbiy oqibatlari Orol 
fojiasi tufayli Markaziy 
Osiyoda, ayniqsa, jid-
diy sezilayotgani qayd 
etildi, — deydi falsafa 
fanlari doktori, profes-
sor Azamat Muxtorov. 
— Xusu san, mintaqada 
havo haroratining oshishi 
jahondagi oʻrtacha koʻrsat-
kichdan ikki barobar koʻp. 
Favqulodda issiq kunlar soni 
2 marta ortdi, muzliklar may-
donining uchdan bir qismi yoʻqoldi.

“Yashil” iqtisodiyotning ijtimoiy 
ahamiyati shundaki, undan davlat yoki 
tadbirkorlik subyektlari emas, eng avvalo, 
oddiy odamlar foyda koʻradi. Chunki iqti-
sodiyotning turli tarmoqlarida “yashil tex-
nologiyalar” joriy etilishi aholining yashash 
sifatiga ijobiy taʼsir koʻrsatadi. Buning nati-
jasida, masalan, qishloq xoʻjaligi ekinlari 
turli zararli kimyoviy moddalarsiz parvarish-
lanadi, bu, oʻz navbatida, oziq-ovqat mah-
sulotlarining sifatini oshiradi, shaharu qish-
loqlarda bogʻ-rogʻlar, “yashil” maskanlar 
kengayishi va transportning toza ekologik 
yoqilgʻiga oʻtishi esa odamlar salomatligini 
yaxshilaydi, oʻrtacha umr koʻrish davomiyli-
gi uzayadi. 

Davlatimiz rahbari ana shu jihatlarni hi-
sobga olgan holda, “yashil” iqtisodiyotga 
oʻtish va uglerod neytralligiga erishish yan-
gi Oʻzbekistonning ustuvor strategik vazifa-
si ekanini taʼkidladi va quyidagi takliflarni il-
gari surdi: Parij shartnomasi doirasida Iqlim 
oʻzgarishiga moslashish sohasidagi Global 
hadli mexanizmni tezroq kelishish, Marka-
ziy Osiyo iqlim muloqoti platformasida 
Adaptatsiya strategiyasini ishlab chi qish, 
global miqyosda kam uglerodli iqtisodiy-
otga oʻtish, BMT rezolyutsiyasi asosida 
Orolboʻyi hududini ekologik ofat zonasidan 
“innovatsiyalar, texnologiyalar va yangi im-
koniyatlar mintaqasi”ga aylantirish uchun 
Iqlim texnologiyalari xalqaro ekspo-xabini 
yaratish boʻyicha yaqin hamkorlik qilish, 

Toshkentdagi “Yashil universitet” negizida 
“Iqlim ilmiy forumi”ni, BMT bilan 2024-yilda 
Oʻzbekistonda “Iqlim mig ratsiyasi”va konfe-
rensiyasini oʻtkazish, Xalqaro mehnat tash-
kiloti bilan “Yashil bandlik” dasturi”ni ishlab 
chiqish va Modellashtirish markazini tashkil 
etish shular jumlasiga kiradi.

Xalqaro hamkorlikning 
ahamiyati katta 

Governance — ESG) joriy qilinishi holati 
oʻrganildi, ushbu tamoyillarni tatbiq etish 
boʻyicha takliflar ishlab chiqildi. 

Mamlakatimiz Fransiya taraqqiyot 
agent ligi (FTA) bilan ham “yashil” iqtisodi-
yotga oʻtish boʻyicha hamkorlik qilib kelmo-
qda. Bundan uch yil oldin hozirgi Iqtisodiyot 
va moliya vazirligi oʻrtasida imzolangan bir-
inchi kredit shartnomasi qiymati 150 million 
yevroni tashkil qilgan edi.

Besh yilga moʻljallangan hamkorlikdan 
koʻzlangan maqsad “yashil” iqtisodiyotning 
yangi strategik mexanizmini tayyorlash, 
moliyalashtirish va amalga oshirishdan 
iborat boʻlib, uning markazida Oʻzbekiston-
da atrof-muhitni muhofaza qilish va iqlim 
oʻzgarishiga moslashish yotadi.

2024-2025-yillarga moʻljallangan bud-
jetnomada FTA hamda BMTning Taraqqi-
yot dasturi hamkorligida “Iqlim oʻzgarishi 
sohasida davlat xarajatlari va institutsio-
nal tahlil: Oʻzbekiston” hisoboti tayyorlan-
di. Uning natijalariga koʻra, davlat budjeti 
xarajatlarining 10-11 foizi iqlimga ijobiy taʼ-
sir koʻrsatadigan choralarga samarali yoʻ-
naltirilayotgani xulosa qilingan. 

2002-yil fevral oyida Global yashil oʻsish 
instituti MDH hamda Markaziy Osiyo mam-
lakatlari orasida birinchi vakolatxonasini 
Oʻzbekis tonda ochdi.  Institut xalqaro huku-
matlararo tashkilot boʻlib, bosh ofisi Janu-
biy Koreyaning Seul shahrida joylashgan. 

Uning maqsadi — iqlim oʻzgarishi sha-
roitida taraqqiy etgan hamda bozor 

iqtisodiyotini tanlagan mamlakat-
larda “yashil” iqtisodiyotni rivoj-

lantirish yoʻli orqali barqaror 
iqtisodiy oʻsishga koʻmak-

lashish hisob lanadi.
Institutning Oʻz-

bekistondagi vako-
latxonasi va Fransiya 
taraqqiyot agentligi 
oʻrtasida strategik 
ekologik baholash-
ni qoʻllab-quvvat-
lashga qaratilgan 
145 ming yevro 
miqdoridagi grant 
shartnomasi imzo-

langani esa skri ning 
tadbirlarini amalga 

oshirish, hukumatning 
atrof-muhit boʻyicha olib 

borayotgan tadqiqotlari va 
tajribalarini atrof-muhitni as-

rab-avaylash boʻyicha rejalashti-
rish jarayonida foydalanishda yor-

dam beradi.
— Xalqaro tashkilotlar tomonidan 

dunyoda va alohida mamlakatlarda 
“yashil” iqtisodiyotni rivojlantirish va 
“yashil” oʻsishga oʻtish holatini baho-
lash imkonini beruvchi turli koʻrsat-
kichlar toʻplamlari ishlab chiqilgan 
boʻlib, amaliyotda qoʻllab kelinadi, — 
deydi iqtisod fanlari nomzodi, ekspert 
Abdurahmat Boymurodov. — Xususan, 
bugungi kunda dunyo boʻyicha “yashil” 
iqtisodiyot samaradorligini baholay-
digan Global “yashil” iqtisodiyot indeksi 
(Global Green Economy Index — GGEI) 
hamda “Yashil” oʻsish indeksi (Green 
Growth Index — GGI) kabi xalqaro rey-
ting koʻrsatkichlari keng qoʻllanilmoqda.

Bundan bir oy oldin Jahon banki Oʻz-
bekistonda iqlim oʻzgarishi va rivojla-
nishiga oid yangi hisobotini eʼlon qildi. 
Unda qayd etilishicha, mamlakatda iqlim 
oʻzgarishi Oʻzbekiston aholisiga turlicha 
taʼsir koʻrsatadi va 2030-yilga borib, bu-
tun mamlakat boʻyicha kamida 8 million 
odam yuqori iqlim xavfi mavjud tumanlar-
da yashay boshlaydi.

Iqtisodiyotni 2060-yilga borib, karbonsiz-
lantirish (karbonat angidrid chiqindilarini 
kamaytirish) Oʻzbekistondagi issiqxona 
gaz lari chiqindilarining qariyb 75 foizini 
tashkil etuvchi energetika sektoriga eʼtibor 
qaratishni talab qiladi. Karbonsizlantirish 

dasturlarini amalga oshirish va moslashti-
rish uchun katta miqdorda investitsiya talab 
etiladi. Hisob-kitoblarga koʻra, Oʻzbekiston-
ga iqlimning mehnat unumdorligiga, yoʻl-
lar va koʻpriklar, chorvachilik va irrigatsiya 
sektoriga salbiy taʼsirini yumshatish uchun 
taxminan 60 milliard, 2060-yilga borib, 
eskirayotgan energetika infratuzilmasini 
almashtirish va ushbu sektorni karbonsi-
zlantirish boʻyicha chora-tadbirlarni amalga 
oshirish uchun qariyb 340 milliard dollar 
sarmoya kiritish kerak boʻladi.

 Joriy yilning 12-oktabr kuni Oʻzbekis-
ton hukumati va Jahon banki “Oʻzbekis ton 
energetika sektorini transformatsiya qilish 
uchun innovatsion uglerodli moliyalashti-
rish” (iCRAFT) loyihasini amalga oshirish 
boʻyicha 46,25 million dollar miqdorida bi-
tim imzolangan edi. Loyiha toza energiya 
ishlab chiqarishga, energiya samaradorli-
gini oshirish va subsidiyalarni isloh qilishga 
koʻmak beradi.

Kelgusi yetti yilda nimaga 
erishamiz?

Marosimda davlatimiz rahbari mam-
lakatimizda “yashil” energetika boʻyicha 
nihoyatda ulkan salohiyat mavjudligi-
ni, Yaratganning oʻzi bergan bu buyuk 
imkoniyatdan unumli foydalanib, uni 
xalqimiz manfaatlariga yoʻnaltirish zarur-
ligini alohida taʼkidladi. 

Eʼtiborlisi, bugun ushbu yoʻnalishda 
amalga oshirilayotgan ishlar koʻlami tobora 
kengayib bormoqda. Hozirgacha roʻyobga 
chiqarilgan va kuni kecha start berilgan 
loyihalar shunday saʼy-harakatlar sama-
rasidir. Va bu ishlar tizimli va izchil davom 
ettirilmoqda. Yaʼni ayni paytda yurtimizda 
9 gigavatt li 22 ta quyosh va shamol elektr 
stansiyalarini qurish loyihalari ustida jadal 
ish olib borilmoqda. Shu bilan birga, yangi 
generatsiya quvvatlarini yetkazish uchun 
infratuzilmani yanada yaxshilashga alohi-
da urgʻu berilyapti. Kelgusi besh yilda jami 
70 ming kilometr past kuchlanishli elektr 
tarmoqlari, 22 mingta transformator, 100 
dan ortiq podstansiyalar toʻliq yangilanadi. 
Shuningdek, 10 ming kilometr yuqori kuch-
lanishli yangi magistral tarmoqlar barpo 
etiladi.

Umuman, kelgusi yetti yilda Oʻzbekis-
tonda qayta tiklanuvchi energiya man-
balari 25 ming MVt.ga hamda uning jami 
isteʼmoldagi ulushi 40 foizga yetkaziladi. 
Sanoatda “yashil” sertifikatlar bozori rivoj-
lantirilib, “ekologik markirovkalash” amaliy-
oti joriy qilinadi, Iqtisodiyot tarmoqlarining 
energiya samaradorligi 2 barobar oshirilib, 
issiqxona gazlarining yalpi ichki mahsulot 
birligiga nisbatan 2010-yildagi darajadan 
30 foizga qisqartiriladi. Shaharlar bosh re-
jasini tuzishda ular hududining kamida 30 
foizini yashil maydonlar tashkil etishi, turar 
joy binolarini qurishda “yashil” maydonlar 
aholi soniga mutanosib boʻlishi taʼminla-
nadi, suv ishlatish samaradorligi 25 foiz-
ga oshirilib, qishloq xoʻjaligida  suv tejay-
digan texnologiyalar bilan qamrab olingan 
yerlarning umumiy maydoni 2 million gek-
targacha yetkaziladi. 

“Oʻzbekiston — 2030” strategiyasi-
dan oʻrin olgan “yashil” iqtisodiyotga doir 
bu kabi maqsad-vazifalar roʻyxatini yana 
davom ettirish mumkin. Mavzuning qamrovi 
keng. Mazkur sharhda “yashil” energetika-
gi oid loyihalar fonida “yashil” iqtisodiyotga 
doir umumiy tushunchalar, mamlakatimizda 
bu borada amalga oshirilayotgan ishlar va 
oldinda turgan maqsad-vazifalarning ustu-
vor jihatlari haqida soʻz yuritishga harakat 
qildik, xolos. Qayta tiklanuvchi energiya 
manbalari, sanoatda “yashil” sertifikatlar 
bozorini rivojlantirish, “yashil” turdagi faoli-
yatni tasniflash mezonlarining ahamiya-
ti kabi yoʻnalishlar keyingi chiqishlarimiz 
mavzusi boʻladi.

yoxud O‘zbekistonning “yashil” energiyaga 
o‘tish tashabbuslarining amaliy ifodasi

2021-yil noyabr oyida boʻlib oʻtgan bMtning iqliM 
oʻzgarishi boʻyicha doiraviy konvensiyasining 
26-yigʻilishida (coP26) oʻzbekiston toMonidan 
Parij bitiMi doirasida 2030-yilga qadar yalPi ichki 
Mahsulot birligida issiqxona GAZlArI EMISSIYASINI 
2010-yilgi koʻrsatkichlarga nisbatan 35 foiz 
kaMaytirish boʻyicha qoʻshiMcha Majburiyatni oʻz 
ziMMasiga olishi haqida bayonot berildi.

OLTI MUHIM LOYIHA

Davlatimiz 
rahbarining 2021-yil 30-may 

kuni Janubiy Koreya poytaxtida 
videoanjuman shaklida oʻtgan 

“Yashil oʻsish va glo bal maqsadlar 
uchun hamkorlik — 2030” ikkinchi 
xalqaro sammitidagi nutqi xalqaro 

ekspertlar, ishtirokchi davlatlar 
tomonidan katta qiziqish bilan 

qarshi olindi. 

2018-yil 27-noyabr kuni BMT qarorgo-
hida nafaqat Oʻzbekiston, balki jahon ham-
jamiyati uchun ham tarixiy voqea yuz berib, 
BMTning Orolboʻyi mintaqasi uchun inson 
xavfsizligi boʻyicha koʻp sheriklik Trast 
jamgʻarmasi tashkil etildi. Mazkur jamgʻar-
ma Orolboʻyi aholisi turmush faoliyati bi-
lan bogʻliq boʻlgan tibbiy, iqtisodiy rivojla-
nish, ekologik, ijtimoiy himoya va boshqa 
sohalarga oid muammolarni hal qilishda 
Oʻzbekiston hukumati, BMT agentliklari, 
donorlik hamjamiyatlarining saʼy-harakatini 
birlashtirish orqali mintaqani rivojlantirish 
uchun texnik hamda moliyaviy resurslarni 
safarbar qilish ishlarini amalga oshirib kel-
moqda.

Shu yil boshiga qadar jamgʻarma strate-
giyasi doirasida Orolboʻyi mintaqasini ij-
timoiy-iqtisodiy rivojlantirishning ustuvor 
yoʻnalishlariga muvofiq, turli loyihalarni 
moliyalashtirish uchun 244 million dollar-
ga yaqin mablagʻ jalb qilingan. Jamgʻar-
ma tomonidan 5 ta qoʻshma dastur moli-
yalashtirilgan.

Osiyo taraqqiyot banki bilan hamkorlik-
da davlat ulushi bor yirik korxonalarda ESG 
ekologik, ijtimoiy va korporativ boshqaruv 
tamoyillarining (Environmental, Social, 

32023-yil 30-dekabr, 272-sonYANGI O‘ZBEKISTON Davr nafasi

xalqaro valyuta jaMgʻarMasi MaʼluMotlariga 
qaraganda, 2019-yilda Mdh davlatlari orasida 
“yashirin iqtisodiyot”ning eng yuqori ulushi 
ukraina (qariyb 45 foiz), belarus (44,5 foiz) va 
tojikiston (43 foiz)da qayd etilgan. qozogʻiston, 
rOSSIYA va qirgʻizistonda yashirin sektorning 
ulushi 38 foiz atrofida boʻlgan.

Jahongir GALAYEV,
O‘zbekiston fermer, dehqon 
xo‘jaliklari va tomorqa 
yer egalari kengashi bosh 
mutaxassisi

Abdusattor 
ABDUMO‘MINOV,
Makroiqtisodiy va hududiy 
tadqiqotlar instituti
yetakchi ilmiy xodimi

Aynan shuning uchun ham mam-
lakatimizda korrupsiyaga qarshi kurashish 
yangi Oʻzbekistonni barpo etish, Uchinchi 
Renessans poydevorini yaratishdek buyuk 
maqsadlar yoʻlida olib borilayotgan islohot-
larda alohida oʻrin egallaydi. Prezidentimiz 
19-dekabr kuni poytaxtimizda oʻtkazilgan 
Korrupsiyaga qarshi kurashish sohasida 
yuksak xalqaro mukofotni topshirish maro-
simidagi nutqida ham ayni jihatlarga alohida 
eʼtibor qaratib, Oʻzbekistonda unga qarshi 
kurashish borasida olib borilayotgan tizimli 
huquqiy va institutsional islohotlar haqida 
toʻxtalib oʻtdi.

Davlatimiz rahbari korrupsiyaga qarshi 
kurashish boʻyicha yaqin istiqbolga moʻljal-
langan reja va takliflarini bildirar ekan, kor-
rupsiyaga qarshi kurashish har bir sof vijdonli 
insonning, demokratik jamiyat va davlatning 
muqaddas burchidir, dedi.

Darhaqiqat, biz butun bir jamiyat oʻlaroq 
farovon yashashni maqsad qilar ekanmiz, 
korrupsiyaning har qanday koʻrinishiga toqat-
siz boʻlishimiz shart.

Shu oʻrinda tabiiy savol tugʻiladi: korrupsi-
yaning qanday koʻrinishlari bor? Bu savolga 

koʻpchiligimiz biror ishni hal qilish uchun va-
kolatli shaxslarga pora berishni tushunamiz. 
Lekin “yomon qovunning urugʻi koʻp” boʻl-
ganidek, bu illatning koʻrinishi turfa xil. Yaʼni 
yuqorida aytib oʻtganimizdek, qonun bilan 
belgilangan tartibni chetlab oʻtish, vakolatli 
shaxs lar qarorlarini sotib olish bilan bogʻliq 
barcha jarayon korrupsiyaga “qarindosh”.

Iqtisodiy rivojlanishga toʻsqinlik qiluvchi 
asosiy omillardan biri — “yashirin iqtisodiyot” 
ham uning bir koʻrinishi hisob lanadi. Maʼlumki, 
“yashirin iqtisodiyot” mohiyatiga koʻra, soliqlar-
ni toʻlashdan boʻyin tovlash, shu sababli davlat 
tomonidan olib borilayotgan ijtimoiy-iqtisodiy si-
yosatning zaiflashishi natijasidir. Shunday qilib, 
“yashirin iqtisodiyot” jamiyat va davlatga raqobat 
muhiti buzilishi, mahsulot sifati va miqdori pasa-
yishi, davlat byudjetiga soliq tushumlari qisqari-
shi, shuning dek, iqtisodiy oʻsishning sekinlashi-
shi kabi salbiy taʼsirlarini koʻrsatadi. 

“Yashirin iqtisodiyot”ning salbiy taʼsirini ya-
qqol koʻrsatish uchun 10 kishilik umumiy stol-
ni tasavvur qilsak, rejadagi dasturxon yozilishi 
har bir kishidan 100 ming soʻm mablagʻ talab 
qiladi, ammo 10 kishidan faqat 5 nafarigina 
pul ajratsa, dasturxon 500 ming soʻm qiy-
matga ega boʻlgan neʼmatlar bilan yoziladi. 
Natijada dasturxondagi taomlarning sifati va 
miqdori kutilganidan past boʻladi. Guruhdagi-

lardan yarmining toʻlovdan boʻyin tovlashi si-
fatsiz mahsulotlar xarid qilinishiga olib keladi. 
Bu esa, tabiiyki, toʻlaganlar tomonidan salbiy 
qabul qilinadi.

Xuddi shunday holat soliqlar bilan ham so-
dir boʻladi: agar aholi yoki tadbirkorlarning bir 
qismi soliq toʻlamasa va davlatdan xizmatlar-
ni olishda davom etsa, doimiy ravishda soliq 
toʻlaydiganlar bundan aziyat chekadi va xiz-
matlarning umumiy sifati kutilganidan past 
boʻladi. Shuning uchun soliq toʻlash, xoh u 
fuqaro yoki tadbirkor boʻlsin, huquq emas, 
balki burch hisoblanadi. Uni qisqartirishni ix-
tiyoriy ravishda soyadan chiqishsiz tasavvur 
qilib boʻlmaydi.

Bugungi kunda dunyoda “yashirin iqti-
sodiyot” darajasi turli mamlakatlarda turlicha. 

Misol uchun, Yaponiyada uning ulushi ancha 
kam — 8,1 foiz. Taqqoslash uchun: AQSHda 
ushbu koʻrsatkich 8 foiz, Singapurda — 8,6 
foiz, Avstriyada — 9 foiz, Buyuk Britaniyada 
— 9,6 foiz, Germaniyada — 10,2 foiz, Kana-
dada — 11 foiz.

Yaponiyada soliqlar fuqarolar uchun in-
tizomiy omil sifatida juda muhim rol oʻynay-
di. Soliq toʻlovchilar oʻz toʻlov majburiyatiga 
juda jiddiy yondashadi. Chunki bu majburiyat 
davlatning iqtisodiy va ijtimoiy rivojlanishiga 
ularning qoʻshadigan shaxsiy hissasi oʻlaroq 

Bugungi kunda mamlakatimizda “yashirin 
iqtisodiyot”ning ulushi turli hisob-kitoblarga 
koʻra, 40 foizdan 60 foizgacha. Jumladan, 
Strategik rivojlanish agentligi maʼlumotlariga 
koʻra, 2022-yilda iqtisodiyotimizning turli tar-
moqlarida uning ulushi 48 foizdan 62 foizga-
cha boʻlgan. Shu bilan birga, 2023-yil oktabr 
oyida Tadbirkorlar va ishbilarmonlar harakati 
— Oʻzbekiston Liberal-demokratik partiyasi 
Oʻzbekistonda “yashirin iqtisodiyot” ulushi 40 
foizni tashkil etishini maʼlum qildi. Uy-joy va 
transport vositalarining ikkilamchi bozori, no-
rasmiy savdo, xizmatlar koʻrsatish va boshqa 
sohalar yurtimizda “yashirin iqtisodiyot” rivoj-
lanishining asosiy omillari boʻldi.

2022-yilda iqtisodiy faol aholi soni qariyb 
15 million kishini tashkil etgani ham eʼtiborga 
molik. Ularning 9 mil lionga yaqini norasmiy 
sektorda band boʻlgan. Hisob-kitoblarimizga 
koʻra, norasmiy sektordagi ish haqi rasmiy 
ish haqiga teng boʻlgan taqdirda, 2022-yilda 
davlat budjeti soliq tushumlaridan 32,9 trillion 
soʻm olmagan.

Xalqaro valyuta jamgʻarmasi maʼlumot-
lariga qaraganda, 2019-yilda MDH davlatlari 
orasida “yashirin iqtisodiyot”ning eng yuqori 
ulushi Ukraina (qariyb 45 foiz), Belarus (44,5 
foiz) va Tojikiston (43 foiz)da qayd etilgan. Qo-
zogʻiston, Rossiya va Qirgʻizistonda yashirin 
sektorning ulushi 38 foiz atrofida boʻlgan.

Mamlakatimizda uning darajasini pasayti-
rish maqsadida biznes yuritish shartlarini 
soddalashtirish va raqamli yechimlardan foy-
dalanishni faollashtirishga qaratilgan qator 
chora- tadbirlar amalga oshirilmoqda. Masa-
lan, yuridik shaxslarning mol-mulk soligʻi 
stavkasi 2017-yildagi 5 foizdan 2022-yilda 1,5 
foizga, shuningdek, amaldagi soliq turlari 13 
tadan 9 taga va soliq tekshiruvlari 13 tadan 3 
taga kamaytirildi.

Natijada aholining tadbirkorlik faol ligi osh-
di — roʻyxatdan oʻtgan tadbirkorlik subyektlari 
soni 2017-yildagi 229,6 mingtadan 2022-yilda 

555,9 mingtaga yetdi, yaʼni 2,4 barobar oʻs-
di. Bozor ishtirokchilarining tadbirkor sifatida 
rasman roʻyxatdan oʻtishini ragʻbatlantirish va 
drayver sifatida elektron tijoratni rivojlantirish 
uchun shart-sharoit yaratilishi ushbu sohaning 
yalpi ichki mahsulotdagi ulushini 2017-yildagi 
0,004 foizdan 2022-yilda 1,2 foizga oshirish 
imkonini berdi.

Oʻzbekiston “Heritage Foundation” iqti-
sodiy erkinlik indeksi, xususan, “soliq yuki” 
subindeksidagi oʻz oʻrnini yaxshiladi, indeks 
2017-yildagi 90,7 dan 2023-yilda 92,8 ga oshdi 
(yuqori koʻrsatkich yaxshi). “Fiskal salomatlik” 
subindeksida esa 99,8 dan 85,3 gacha (past 
koʻrsatkich yaxshi) pasaydi.

Taʼkidlash joizki, soliq toʻlash nafaqat 
davlat, balki fuqarolarning oʻzlari uchun 
ham foydali. Bu holat bir necha sabablarga 
koʻra yuzaga keladi. Masalan, soliqlar taʼlim, 
sogʻliqni saqlash, ijtimoiy taʼminot, xavfsizlik 
va infratuzilma kabi turli davlat dasturlari va 
xizmatlarini moliyalashtiradi. Shuning dek, 
iqtisodiyotning ayrim sohalarini subsidiyalash 
orqali ijtimoiy ahamiyatga ega xizmatlar nar-
xini past darajada ushlab turishda yordam 
beradi. Aytaylik, 2023/2024-oʻquv yilida dav-
lat oliy taʼlim muassasalarida barcha taʼlim 
yoʻnalishlari boʻyicha toʻlov-kontrakt asosida 
oʻqitish narxi oʻzgarmadi. Taʼlim uchun xara-
jatlar koʻpayishi sharoitida shartnoma narxi-
ning saqlanib qolishi davlat byudjeti xarajatlari 
oshishi, demakdir.

Bundan tashqari, iqtisodiy oʻsishga yor-
dam beradigan infratuzilma loyihalari, tad-
qiqot, innovatsiyalar va boshqa tadbirlar 
moliyalashtiriladi. Bu ish oʻrinlari yaratish, ish-
bilarmonlik muhitini yaxshilash va umuman, 
iqtisodiyotni rivojlantirishga xizmat qiladi.

Pensiyalar, ishsizlik nafaqalari va ijtimoiy 
himoyaga muhtojlarga yordam berish, armiya 
kabi muhim tomonlarni moliyalashtirish ham 
bevosita ushbu jarayon bilan bogʻliq. Umu-
man, soliqlarni toʻlash davlat faoliyatining zarur 
tarkibiy qismi boʻlib, fuqarolarga jamiyat boy-
liklaridan foydalanish, daromadlarni adolatli taq-
simlash, iqtisodiy oʻsish, huquq va xavfsizlikni 
himoya qilish, shuningdek, ijtimoiy qoʻllab-quv-
vatlash kabi koʻplab imtiyozlarni beradi.

Iqtisodiyotimizda yashirin sektor ulushini 
yanada kamaytirish uchun aholi va tadbir-
korlik subyektlarining ixtiyoriy ravishda soliq 
toʻlashini ragʻbatlantiruvchi omillarni koʻpayti-
rish kerak.

Xoʻsh, qanday qilib? Aytaylik, avval faqat 
paxta tolasini eksport qilgan boʻlsak, endi 
ana shu xomashyodan qoʻshimcha qiymat 
yaratish, yaʼni tayyor mahsulotlar sotish orqali 
daromad bir necha barobar oshib boryapti.

Gap dunyo iqtisodiyoti barqarorligining 
muhim omili — qoʻshimcha qiymatning yaxlit 
zanjirini yaratish, bunda soha va tarmoqlar 
imkoniyati haqida borar ekan, agrar tarmoqqa 
toʻxtalib oʻtmaslikning iloji yoʻq. Chunki qish-
loq xoʻjaligi nafaqat Oʻzbekiston, balki dunyo 
miqyosida ham oziq-ovqat xavfsizligini taʼmin-
lash, ham sanoat tarmoqlari uchun eng yirik 
xomashyo bazalaridan biri hisoblanadi. Agar 
bunga qoʻshimcha qiymat yaratish nuqtayi 
nazaridan qaraydigan boʻlsak, koʻp xomashyo 
katta imkoniyat, demakdir.

Aynan shuning uchun barcha soha va tar-
moqlar kabi agrar sektorda ham jadal yangi-
lanish, zamon talablari, xalqaro raqobatga 
moslashishga qaratilgan islohotlar kechyapti. 
Bu borada, avvalo, qishloq xoʻjaligi sohasiga 
bozor tamoyillarini joriy etish, ilm-fan va ish-
lab chiqarish integratsiyasini taʼminlash, agrar 
tadbirkorlik subyektlarini qoʻllab-quvvatlashga 
qaratilgan 10 ga yaqin qonun, Prezidentning 
30 dan ortiq farmon va qarorlari qabul qilinib, 
soha rivojining huquqiy asoslari yanada mus-
tahkamlandi.

Shular asosida davlatimiz rahbarining qatʼ-
iy talabi va tashabbusi bilan mamlakatimizda 
yerga munosabat oʻzgardi. Tarmoqlar boʻyi-
cha klasterlar tashkil etilib, qishloq xoʻjali-
gini sanoatlashtirish boshlandi. Bu esa, oʻz 
navbatida, birinchidan, aholining oziq-ovqat 
mahsulotlariga tobora oshib borayotgan tala-

bini qondirish, ikkinchidan, qoʻshimcha qiymat 
zanjirini yaratish orqali hududlarning iqtisodiy 
salohiyati va yurtdoshlarimiz farovonligini 
oshi rishda hal qiluvchi muhim omilga aylandi.

Mamlakatimizda byurokratiyaga asos-
langan uzoq yillik paxta yakkahokimligidan 
soʻng agrar tarmoqqa bozor munosabatlari-
ni tatbiq etish, bunda fermer va dehqonlarni 
moddiy ragʻbatlantirish orqali hosildorlikni 
oshirish, umuman, soha faoliyatini har to-
monlama qoʻllab-quvvatlashga alohida eʼtibor 
qaratilayotgani qoʻlga kiritilayotgan yutuqlarga 
asosiy zamin boʻlmoqda.

Yuqorida aytilganidek, qishloq xoʻjaligi so-
hasi ham oziq-ovqat xavfsizligini taʼminlash, 

ham sanoat uchun xomashyo yetkazib berish 
nuqtayi nazaridan muhim tarmoq hisoblana-
di. Eʼtiborli jihati, sohada buning uchun katta 
salohiyat mavjud. Buni ushbu soha YIMning 
27 foizidan koʻprogʻini, bandlikning deyarli 26 
foizini taʼminlayotgani misolida ham koʻrish 
mumkin. Binobarin, “Oʻzbekiston — 2030” 
strategiya sida qishloq xoʻjaligida hosildor-
lik va rentabellik darajasini keskin oshirish, 

jumladan, bir gektardan olinadigan oʻrtacha 
daromadni 5 ming dollarga, eksport hajmini 
esa yiliga 10 milliard dollarga yetkazish, 15 
milliard dollar investitsiya jalb qilish, qishloq 
xoʻjaligi mahsulotlarini qayta ishlash koʻrsatki-
chining 25 foizdan yuqori boʻlishini taʼminlash 
kabi ustuvor vazifalar belgilangani boisi ham 
shunda.

Ushbu ustuvor maqsadlar ijrosini 
taʼminlashda Prezidentimizning 2023-yil 
12-dekabrdagi “Qishloq xoʻjaligida erkin bo-
zor munosabatlarini yanada rivojlantirishning 
qoʻshimcha chora-tadbirlari toʻgʻrisida”gi far-
moni muhim ahamiyatga ega. Zero, ushbu 
hujjatda koʻzda tutilgan vazifalar qishloq xoʻ-

jaligida erkin bozor munosabatlarini yanada 
rivojlantirish, paxta xomashyosi yetishtiruvchi 
xoʻjalik va klasterlar oʻrtasida munosabatlarni 
yangi bosqichga olib chiqishga xizmat qilishi 
bilan ahamiyatlidir.

Shu oʻrinda savol tugʻilishi mumkin: paxta 
xomashyosi yetishtiruvchi xoʻjalik va klas terlar 
oʻrtasida qanday muammo boʻlishi mumkin? 
Gap shundaki, oʻtgan yillar mavsumida klas-

terlar va fermer xoʻjaliklari oʻrtasida paxta 
xomashyosi narxini belgilashda ayrim tushun-
movchiliklar kuzatildi. Bu esa tomonlar muno-
sabatlarini huquqiy jihatdan izga solish masa-
lasini dolzarb vazifa oʻlaroq, kun tartibiga olib 
chiqdi. Shunga muvofiq, dastlab Preziden-
timizning 2023-yil 26-yanvardagi “Paxta xom-
ashyosini yetishtiruvchilar faoliyatini yanada 
qoʻllab-quvvatlashning qoʻshimcha chora-tad-
birlari toʻgʻrisida”gi qarori bilan tomonlar oʻrta-
sida fyuchers shartnomalarini roʻyxatdan oʻt-
kazish va monitoring qilish tizimi yoʻlga qoʻyil-
di. Shuningdek, paxta-toʻqimachilik klasterlari 
boʻnak mablagʻlarini ishlab chiqaruvchilar bi-
lan kelishuv asosida pul va moddiy resurslar 
shaklida amalga oshirish imkoniyati yaratildi.

Yuqoridagi farmon bilan esa, avvalo, pax-
ta xomashyosini yetishtiruvchi xoʻjalik larning 
mahsulotni sotishda erkinligi kafolatlanmoq-
da. Yaʼni endi paxta xomashyosi yetishtiruvchi 
va klasterlar oʻrtasidagi paxta xomashyosini 
yetkazib berish boʻyicha fyuchers shartno-
malari birjada har bir hudud boʻyicha alohida 
oʻtkaziladigan savdolar natijasiga koʻra erkin 
tuziladi. Boshqacha aytganda, fermer oʻzi 
yetishtiradigan paxta miqdorini birjaga joy-

lashtiradi hamda viloyat ichidagi qaysi klaster 
balandroq narx taklif qilsa, oʻsha bilan shart-
noma tuzadi. Bu mirishkor mehnatiga yarasha 
daromad oladi, degani. Oʻz oʻrnida, manfaat-
dorlikka yoʻnaltirilgan ushbu tartib fermer va 
dehqonlarning hosildorlikni oshirishga boʻlgan 
ishtiyoqini kuchaytiradi.

Shuningdek, hujjat bilan ortiqcha yetishtiril-
gan, jumladan, oʻz mablagʻi va tijorat kreditlari 
hisobiga yetishtirilgan paxta xomashyosi ye-
tishtiruvchilar tomonidan birja orqali tadbir-
korlik subyektlariga sotilishi mumkin. Bu ham 
mahsulot yetishtiruvchilarning manfaatdorligi 
va daromadi oshishiga, paxta yetishtirishda 
zamonaviy usullarni keng qoʻllash hamda 
agrotexnik tadbirlarni olib borishga, yerlarning 
sifatini yaxshilashga xizmat qiladi.

Muhim jihati, farmon bilan koʻplab fermer va 
dehqon xoʻjaliklarini qiynab kelayotgan mablagʻ 
masalasiga ham yechim berildi. Yaʼni fyuchers 
shartnomasi tuzgan yetishtiruvchi va urugʻchilik 
subyektlariga har yili 1-oktyabrdan boshlab pax-
ta  xo m ashyosi yetishtirish uchun xomashyo qiy-
matining 60 foizigacha, yillik 10 foizda 14 oyga 
kredit ajratilishi belgilanmoqda. Ahamiyatlisi, 
ajratilayotgan kredit 12 oylik imtiyozli davr bilan 

beriladi. Mahsulot yetishtiruvchilar mazkur mab-
lagʻ hisobidan agrotexnik tadbirlar doirasidagi 
tovarlar, jumladan, moddiy resurslar yetkazib 
beruvchilar va xizmat koʻrsatuvchilarni ixtiyoriy 
ravishda tanlashi mumkin. Bu esa mahsulot 
yetishtiruvchilarga xizmat koʻrsatishda raqobat 
muhitining yuzaga kelishi va sifat jihatdan yax-
shilanishiga xizmat qiladi.

Klasterlarga esa paxta xaridi boʻyicha 
yakuniy hisob-kitob uchun paxta qiymatining 
80 foizigacha, yillik 10 foizda 10 oyga, jum-
ladan, 6 oylik imtiyozli davr va oxirgi 4 oy 
davomida teng ulushlarda qaytarish sharti bi-
lan kredit ajratiladi.

Fyuchers shartnomasiga asosan yetishti-
ruvchilardan qabul qilingan paxta uchun 
toʻlovlarning 80 foizi paxta qabul qilib olingan 
kundan boshlab 3 ish kunidan kechiktirmas-
dan, qolgan qismi oʻsha yilning 31-dekabr 
kunigacha amalga oshiriladi.

2024-yildan boshlab, klasterlar faoliyati 
qishloq xoʻjaligi vaziri bilan kelishilgan holda 
Qoraqalpogʻiston Respublikasi Vazirlar Ken-
gashi Raisi va viloyat hokimlarining qarori bi-
lan tashkil etiladi. Klaster tashkil etish uchun 
esa talab gorlar toʻqimachilik mahsulotlari, 
yaʼni ip-kalava, trikotaj mato, gazlama, tayyor 
tikuv-trikotaj mahsulotlari ishlab chiqarish 
quvvatlarining kamida ikkita bosqichini yoʻlga 
qoʻyishi lozim. 

Bundan tashqari, roʻyxatdan oʻtgan va 
faoliyat yuritayotgan klasterlar tugatilish 
bosqichida emasligi, toʻlovga qobiliyatsizlik 
toʻgʻrisida ish qoʻzgʻatilmagan va “yomon” 
kredit tarixiga ega boʻlmagan hamda soliqlar-
dan qarzdorligi yoʻq boʻlishi shart. Asosiysi, 
klaster faoliyatini tashkil etish istagida boʻlgan 
talabgorlar ochiq va shaffof onlayn tanlov aso-
sida tanlab olinadi.

Farmon bilan klasterlar va boshqa 
toʻqimachilik korxonalari tomonidan paxta 
xomashyosi toʻliq elektron tarozi orqali qabul 
qilinishi borasidagi talab ham yaratilayotgan 
qulayliklardan biri. Bu orqali eski tizim, qayd 
etish kitoblariga maʼlumotlarni qoʻlda kiritishga 
barham berilib, real vaqt rejimida hisobotlar-
ni olish yoʻlga qoʻyiladi. Shuningdek, paxta 
toʻplamiga barcha maʼlumotlar kiritilgan QR 
kod olinadi. Tizimda bu kabi shaffoflik taʼmin-
lanishi ortidan turli noqonuniy holatlarga bar-
ham beriladi.

Umuman, agrar sohaga bozor iqtisodiyoti 
talablarini tatbiq etishdan koʻzlangan pirovard 
maqsad — fermer va dehqonlar manfaatdorli-
gini oshirish orqali yuqori hosildorlikka eri shish. 
Bu, oʻz navbatida, aholi farovonligini yuksalti-
rish, iqtisodiyotimiz barqarorligini taʼminlashga 
zamin yaratishi bilan ahamiyatlidir.

QIshloQ xo‘jalIgI

ERKIN BOZOR IQTISODIYOTI SARI 
YANA BIR QADAM

SOLIQ MADANIYATI
Uning mamlakat taraqqiyotidagi o‘rni qanday?
Etimologik maʼnosi “buzish”, “sotib olish”, kengroq maʼnoda 
esa “belgilangan tartiblarni chetlab oʻtish”, “vakolatli shaxslar 
qarorlarini maʼlum haq evaziga oʻz foydasiga ogʻdirish” 
maʼnolarini anglatuvchi korrupsiya, shubhasiz, taraqqiyotning eng 
asosiy zavolidir. Binobarin, bu illat bor joyda tenglik boʻlmaydi, 
tenglik boʻlmagan jamiyatda davlatga, kelajakka ishonch 
soʻnadi, ishonchsizlik hukmron joyda taraqqiyotning  birlamchi 
shartlari boʻlgan jipslik, hamjihatlik, shijoat, tashabbuskorlik 
yetishmaydi. Bu kemtiklarsiz esa xoh u iqtisodiy barqarorlik, xoh 
ijtimoiy rivojlanish boʻlsin, davlat ham, jamiyat ham koʻzlagan 
maqsadlariga erisha olmaydi.

tushuniladi. Bundan tashqari, kunchiqar yurt-
da budjet daromadlarini taqsimlashning ye-
tarlicha shaffof tizimi mavjud, fuqarolar davlat 
aholidan toʻplangan mablagʻlardan qanday 
foydalanayotganining amaliy natijasini bevo-
sita koʻrishi mumkin.

Agrar tarmoqda manfaatdorlik oshirilayotgani 
yangi marralarga zamin yaratadi

VATANPARVARLIK HISSI

Jaholat ahli maʼnaviyatni, ilm ziyo-
sini singdirmaydi, ezgulik qiyofasini aslo 
koʻra olmaydi. Manfaatlar toʻqnashadi, bu 
toʻqnashuvlar, kurashlar qadimdan boʻlgan, 
bugun ham davom etmoqda. Lekin ertaga 
boʻlmasligi uchun biz javobgarmiz. Milliy 
oʻzlik va maʼnaviy qadriyatlarimizning oʻz 
egasi bor... Mana shu oʻylar, shu oʻrtanish-
lar davlat yetakchisining fikr-u yodida, tun-u 
kun nigohida, har bir islohotida, yuritayot-
gan siyosatida mujassam.

Respublika Maʼnaviyat va maʼrifat 
kengashining kengaytirilgan yigʻilishida 
ham shu qarashlar oʻrtaga tashlandi, jid-
diy va uygʻoq savollar qoʻyildi, maʼnavi-
yat ahli mulohazaga chorlandi. Toʻgʻri, 
mamlakatda maʼnaviy-maʼrifiy, madaniy 

nuqtaYi nazar

O‘ZBEKISTONLIK DEGAN NOMGA 
MUNOSIBLIK MAS’ULIYATI

Bahodirjon 
ShERMUHAMMADOV,
pedagogika fanlari doktori, 
professor

Insonga odamiylik sharafini bergan 
va uni ongsizlikdan ajratib turuvchi 
bir oliy sarhad borki, uning nomi 
maʼnaviyatdir. Millatning taraqqiyoti, 
xalqning mafkuraviy qiyofasini aks 
ettiruvchi bu buyuk kuch yoshu qari, 
katta-yu kichikni yagona maqsad 
ostida birlashtirish qudratiga ega. 
Zero, yangi Oʻzbekistonni yaratish 
gʻoyasi ham, Vatan va xalq birligiga ishonch ham maʼnaviy ildizlardan 
kurtak otgani rost. Maʼnaviyat bor ekan, inson va borliq haqiqatni 
oʻz suratida, oʻz ranglarida koʻra oladi. Oftobni berkitib boʻlmagani 
kabi maʼnaviy tafakkur koʻzgusini ham yashirib boʻlmaydi. Zulmatni 
bir parcha nur bilan nurafshon etuvchi, jaholatni chilparchin qiluvchi 
maʼnaviyat turli kurashlarga yuz tutadi.

hayot juda tez taraqqiy eta boshladi. 
Insonlarning maqsadi, umidi, ertangi re-
jalari oʻzgardi, kitobxonlik koʻngilga sigʻa 
boshladi, yoshlar ilmga qaytdi. Iqtidor 
va isteʼdod egalari oʻz ustida ishonch 
bilan ishlay boshladi, teatrlar jonlandi. 
Ijod ahli balandparvoz qalamni tash-
lab, koʻngil istagini yoza boshladi. Biroq 
milliy taraq qiyot ortidan tushib, qulay 
payt poylab kelayotgan yovuz kuchlar, 
mafkuraviy kurashlar ham tahdidlar 

koʻrinishi, shakl-shamoyili, rang-tusini 
oʻzgartirib, insoniyat ongi va shuurini 
egallash uchun fursat kutmoqda.

Davlatimiz rahbari bu xavf-xatarlar qar-
shisida ham kuchli siyosiy tajriba va yetuk 
salohiyat bilan xalqimizga ochiq-oydin yoʻl 
koʻrsatmoqda. “Maʼnaviyat boshqa soha-
lardan oldinda yurishi, yangi kuchga, yangi 
harakatga aylanishi kerak”, degan soʻzlar 
mohiyati esa oʻzini shu millatning bir boʻlagi 
deb bilgan, taqdirini shu el bilan bogʻlay ol-
gan, oʻzbekistonlik degan nomga munosib-
lik masʼuliyatini his etayotgan har bir vatan-
doshimiz qalbiga kirib borgan jadidona 
xitob boʻldi. Darhaqiqat, bugun maʼnaviyat 
oldinda yurib, yoʻlimizni yoritmasa, ertaga 
kelajakning nigohi qorongʻida teran boʻl-
maydi.

Yigʻilishda oʻzbek tilini oʻqitish sama-
radorligini oshirish masalasiga ham alo-
hida eʼtibor qaratildi. Milliy sertifikatga 
ega oʻzbek tili va adabiyoti fani oʻqituv-
chilariga kelgusi oʻquv yilidan boshlab, 
50 foiz ustama toʻlanishi qayd etildi. 
Quvonarlisi, oʻzbek tili boʻyicha endi 
mamlakatimizda xalqaro fan olimpiadasi 
tashkil etiladi. Bu oqilona qarorlar mo-
hiyatida til targʻibotchi larining qadr-qim-
matini yuksaltirish, pirovardida hozirgi 
tez oʻzgarayotgan globallashuv davrida 
oʻzbek tilining oʻziga xos betakror xususi-
yatlari, tarixiy taraqqiyoti, bugungi holati 
va istiqbolini asrash, ona tiliga ehtirom 
orqali yosh avlod ongida oʻzbek maʼnavi-
yati va maʼrifatiga hurmatni oshi rishday 
ulugʻ maqsadlar turibdi. Zotan, mam-
lakatni yorugʻ manzillarga olib chi qish 
maqsadi bilan yongan millat oydinlari — 
jadidlarning bundan bir asr oldin “milliy 
til”, “millatning savodi” deya qaygʻurgani 
bejiz emas edi. Milliy ong uygʻongan tong 
milliy tildagi maktablardan, milliy ruhdagi 
qoʻshiqlardan va milliy maʼnaviyat bilan 
sugʻorilgan teatr lardan boshlangan.

Jaholatga undovchi kuchlar anglab 
turganidek, bugungi oʻzbek xalqi kechagi 
xalq emas. Milliy yakdillik, birdamlik bilan 
yangi Oʻzbekistonni qurayotgan xalqning 
tafakkuri ham, mafkurasi ham endi yan-
gicha. Farzandlarimiz ham milliy yakdil-
lik, maʼnaviy teranlik, oʻzlikka sadoqat, 
dunyoga oʻzbek boʻlib yuzlanish baxtini 
chuqur his etgan. Demakki, bu yoʻldan 
ogʻishmaymiz va milliy qadriyatlar ruhi-
da tarbiya topayotgan yetuk kadrlar bilan 
yakdillikda yangi Oʻzbekistonni barpo et-
guvchi kuch boʻlamiz.

Yigʻilishda bejiz aynan jadidlar 
mavzusiga murojaat qilinmadi. 
Chunki ularning taʼlim-tarbiyaga, 
maʼnaviyatga oid gʻoya-qarash-
lari bugun ham oʻz ahamiyati 
va dolzarbligini yoʻqotmagan. 
Aynan jadidlar tashkil etgan 
yangi usul maktablari oʻsha 
davrda zamonaviy ilmlar-
ni oʻrgatish, bolalarga 
milliy qadriyatlar ruhida 
taʼlim-tarbiya berishga 
qaratilgan edi.

Prez ident imiz 
t o p s h i r i g ʻ i d a n 
soʻng maʼnavi-
yat sektorini tashkil 
etish va mazmun-mo-
hiyatini joylarda aho-
liga keng targʻib qilish 
maqsadida Surxondaryo 
viloyatida katta ishlar bosh-
lab yuborildi. Viloyat maʼnavi-
yat va maʼrifat kengashining 
kengaytirilgan yigʻilishida mazkur 
vazifani amalga oshirish, maʼnavi-
yat sektorini tashkil etishda Sur-
xondaryo taj ribasini yoʻlga qoʻyish ma-
salalari muhokama qilindi. Maʼnaviyat 
sektorini tashkil etish bilan bogʻliq masa-
lalar hamda sektorning asosiy vazifalari 
yuzasidan maʼlumot berildi. Maʼnaviyat 
sektori toʻrtta sektorga qoʻshimcha tarz-
da, alohida ijro hokimiyatining kollegial 
organi hamda viloyat, shahar va tuman-
lar kengashlarining ishchi tuzilmasi sifa-

tida tashkil etilishi, barcha hududlarda 
faoliyati yoʻlga qoʻyilishi taʼkidlandi. Bu 
borada qilinishi zarur boʻlgan vazifalar, 
chora-tadbirlar belgilab olindi. 

Termiz agrotexnologiyalar va innovat-
sion rivojlanish institutining pedagogik 
jamoasi Termiz tumani mahallalariga 
biriktirilgan. Oliygohning yetakchi profes-
sor-oʻqituvchilari joylarda boʻlib, maʼnavi-
yat sektori tuzilmasining mazmun-mo-
hiyati, ahamiyati haqida tushuntirish 
ishlarini olib bormoqda. Xususan, tuman-
dagi 12-davlat maktabgacha taʼlim tash-
kiloti hamda 3-umumtaʼlim maktabida 
maʼnaviyat sektorini tashkil etish, uning 
faoliyatini namunali yoʻlga qoʻ yish yuzasi-
dan oʻquv-seminar oʻtkazildi. Unda insti-
tut professor-oʻqituvchilari  maʼnaviyat 
sektori tuzilmasining mazmun-mohiyati, 
asosiy vazifalari, maʼnaviyat  omilining 
jamiyat hayotidagi oʻrni haqida soʻz yu-
ritdi. 

Shuningdek, institut jamoasi Bandi-
xon tumanidagi Limonzor mahallasida 

boʻldi. Mahalladagi 549 xonadonda 3290 
nafardan ortiq kishi yashaydi. Ular 294 
gektar tomorqada dehqonchilik qiladi. 
Tomorqalarning qariyb 13 gektarida 300 
ga yaqin issiqxona barpo etilgan. Issiq-
xonalarda limon yetishtirish yaxshi yoʻlga 

qoʻyilgan. Hududda ayni paytda “Obod 
xonadon — obod koʻcha — obod mahal-
la” mezonlari asosida mahalla idorasi, 
tibbiyot mas kani tubdan taʼmirlanmoqda. 
Zamonaviy maktabgacha taʼlim tashkiloti 
qurilayotir. Ichki yoʻllarga tosh yotqizilib, 
eskirgan elektr simyogʻochlari temir-be-
ton ustunlarga almashtirilmoqda. Ichimlik 
va oqova suv masalalari hal etilib, yangi 
elektr uzatish tarmoqlari tortilyapti. Ijti-
moiy koʻmakka muhtoj oilalar uy-jo yini 
taʼmirlash, hududni obodonlashtirish 
ishlari ham uyushqoqlik bilan olib bo-
rilmoqda. Qiyofasi tubdan oʻzgarayot-
gan va limonchilikka ixtisoslashayotgan 
mahallada institut olimlari tashkil etgan 
seminar sohani yanada rivojlantirib, uni 
hududning “oʻsish nuqtasi”ga aylantirish-
ga xizmat qiladi.

Dastlab mahalladagi 37-maktabda 
ins titut katta oʻqituvchilari va boshqalar 
issiqxona barpo etish, limon koʻchatla-
rini oʻtqazish, parvarishlash va hosilni 
yigʻishtirib olgungacha boʻlgan jarayon 
haqida tushuncha berdi. Mahalla yosh-
lari nihollarni toʻgʻri parvarishlash va moʻl 
hosil yetishtirishning zamonaviy usullari 

bilan tanishtirildi. Seminarda profes-
sor-oʻqituvchilar, talabalar va xoʻjalik 

xodimlari maʼnaviy muhitni yax-
shilash chora-tadbirlari rejasini 

ishlab chiqish, muntazam rav-
ishda sport musobaqalari, “Za-

kovat” intellektual oʻyinlari, 
“Besh tashabbus” olimpia-

dasi doirasida turli tan-
lovlar, shoir-yozuvchilar 

bilan uchrashuvlar oʻt-
kazish masalalarini 
kelishib oldi.

Maʼnaviy-maʼrifiy 
yoʻnalishdagi bu kabi 

maslahatlashuvlar kel-
gusida samarasini beri-

shi, qishloq yoshlarining 
turli musobaqalarda yuqori 

natijalarga erishishida asqati-
shi misollar asosida taʼkid landi. 

Chunonchi, yaqinda surxon-
daryolik yoshlar oʻrtasida oʻtkazilgan 

“Breyn-ring” musobaqasida institut 
terma jamoasi 3-oʻrinni egallab, sakkiz 

million soʻm pul mukofoti bilan taqdirlan-
di.

Yoshlarning ertangi kun egalari, dav-
lat va jamiyatning munosib davomchilari 
boʻlib yetishishida pedagoglar hamda 
ota- onalarning masʼuliyati katta. Shu 
bois, rejalashtirayotgan har bir ishimizda 
mazkur omillar hisobga olinishi zarur.

munosabat

MA’NAVIY YUKSALISH ZARURATI

Abdug‘affor JO‘RAYEV,
iqtisodiyot fanlari doktori, 
professor

dolzarb mavzu

“Biz hozirgi keskin sharoitda gʻoya viy-
mafkuraviy sohada raqobatga tayyormizmi? 
Yosh avlodimiz tarbiyasi murakkab zamon ta-
lablariga javob beryaptimi?”, deya davlatimiz 
rahbari tomonidan oʻrtaga tashlangan savol-
ga yuzlanadigan boʻlsak, bugun biz mana shu 
sohada yetakchi boʻla olmasak, mentalite-
timizga yot gʻoyalar, umuminsoniy va milliy 
qadriyatlar nurashiga olib keladigan axboriy 
bosimlar, davlat suverenitetiga qarshi tahdid-
lar global internet tarmogʻi orqali ongimizni 
zaharlab boraveradi. Afsuski, oramizda bun-
daylar kam boʻlsa-da, bor. Bunday tuzoqlarga 
koʻproq yoshlarimiz tushib qolayotgani esa 
achinarli. Bu yoshlar begona emas, ular siz-u 
bizning farzandlarimiz!

Yigʻilishda aynan shuning uchun yosh-
larimizni bunday manfur kimsalar qoʻliga 
topshirib qoʻymasligimiz taʼkidlandi.

Jaholatga qarshi har doim maʼrifat 
bilan kurashilgani kabi biz, ziyolilar bu 
yoʻldagi saʼy-harakatlarda bardavom boʻla-
miz. Prezidentimiz taʼkidlaganidek, “Kela-
jagimizni yovuz kuchlar qoʻliga berib qoʻ-
yishga aslo haqqimiz yoʻq”.

Gohida “Maʼnaviyat kimga kerak, nima 
qilib beradi bu maʼnaviyat”, deya butun 
maʼnaviy tizimimizni izdan chiqarishga 
urinayotgan, maʼnaviyat desa, “Kechira-
siz, men bunday narsani tushunmayman”, 
deya oʻzini zamonaviy dunyoning eng oldi 
odami sifatida biladiganlarni ham koʻra-
miz. Maʼnaviy andaza, milliy dunyo qarash, 
umuminsonparvarlik tamo yili haqida gapir-
sangiz, sizni zamondan ortda qolgan bir 
insondek gavdalantirishga urinayotganlarni 
ham koʻrdik.

Toʻgʻri, bunda bizning ham aybimiz yoʻq 
emas. Ayniqsa, maʼnaviy-maʼrifiy yoʻna-
lishda yoshlar bilan ishlashda koʻproq eski, 
samarasiz usullardan foydalandik. Oʻz 
navbatida, asosan, uzundan-uzoq maʼruza, 
pand-nasihatga asoslangan targʻibot-tash-
viqot ishlari kutilgan samarani bermadi.

Davlatimiz rahbari mazkur yigʻilishda 
ayni masalalarga ham toʻxtalib, madaniy-
maʼrifiy sohadagi ishlarni yangi bosqichga 
koʻtarish, yoshlarni kitobxonlik, ilmu maʼri-
fatga keng jalb etishning zamonaviy usul-
larini joriy etish boʻyicha ustuvor vazifalarni 
belgilab bergani muhim ahamiyatga ega 
boʻldi.

Umuman, yurtimizda maʼnaviyat masa-
lasi davlat siyosatining ustuvor yoʻnalish-
laridan biri. Buning yaqqol tasdigʻi sifatida 
Prezidentimiz Respublika Maʼnaviyat va 
maʼrifat kengashining raisi ekani va ayni 
tizimda eng asosiy masʼuliyatni oʻz zimma-
siga olganida koʻrish mumkin. 

2023-yilda eng koʻp — 134 trillion soʻm 
ijtimoiy sohaga yoʻnaltirildi. Bu 2016-yilda-
giga nisbatan 5,6 barobar koʻp, degani, 
boshqa tomondan olib qaralganda, “Oʻz-
bekiston — ijtimoiy davlat” tushunchasin-
ing amaldagi isbotidir. Maʼnaviyat va ijodni 
qoʻllab-quvvatlash uchun har yili 45 milliard 
soʻm ajratil yapti. Yigʻilishda 2024-yildan 
boshlab bu ishlarni yanada faollashtirish 
uchun har yili 100 milliard soʻm ajratilishi 
maʼlum qilindi.

Sir emas, ijtimoiy tarmoqlar orqa-
li, asosan, chetdan, baʼzan hatto oʻz 
ichimizdan ham Konstitutsiya va qonunla-

rimizga zid qarashlar ilgari surilyapti, bun-
day qarashlarni ommalashtirishga urinish-
lar kuzatilmoqda. Kezi kelganida taʼkidlash 
oʻrinliki, ijtimoiy tarmoqlarga joylanayot-
gan ayrim kontentlar borki, inson, ayniq-
sa, yoshlarimiz dunyoqarashini tamomila 
oʻzgartirishga qodir. Bundaylarga nisbatan 
huquqiy javobgarlik qoʻllaniladigan boʻl-
sa, bu holatni demokratiyaga zid, hurfikrli-
likni boʻgʻish, deya talqin etadiganlar bor. 

Umuman, boshqa sohalardan farqli oʻla-
roq, maʼnaviy-maʼrifiy yoʻnalishdagi ishlar 
murakkab va muhimroq. Bu jarayonda bar-
chamiz bir boʻlib, qoʻlni-qoʻlga berib, hamji-
hatlikda ishlashimiz muhim.

Bugun maʼnaviyatimizni, oʻzbekona 
qarashlarimizni asrab qolish uchun kes-
kin kurashadigan payt. Muhimi, vatanpar-
varlar, maʼrifatparvarlar, yaʼni sizu bizning 
uygʻoqligimiz, ogohligimizdir! Oʻsha otilgan 
toshlarning zarbidan mus tahkam himoyala-
nish uchun bugun mafkuraviy immunitet va 
gʻoyaviy kurashchanlikni yanada kuchaytir-
ish payti keldi. Shu maʼnoda, ushbu yigʻilish-

ni, unda ilgari surilgan tashabbuslar, belgi-
lab berilgan ustuvor vazifalarni tom maʼno-
da tafakkurimizni uygʻotadigan, oʻzimizni, 
oʻzligimizni anglashga chaqiradigan va har 
birimizda daxldorlik hissini joʻshtiradigan 
tarixiy mashvarat, degan boʻlardim. 

Bugungi kunda har bir davlatning oʻz su-
vereniteti, hududiy yaxlitligi va mus taqilligini 
saqlab qolishi nafaqat ichki siyosatni toʻgʻri 
yoʻlga qoʻyishi, balki xalqaro munosabatlar-

da yuz berayotgan siyosiy, iqtisodiy, harbiy 
va boshqa shu kabi oʻzgarishlarni inobat-
ga olgan holda faoliyat koʻrsatishi bilan 
bogʻliqdir. Bunda davlatning oʻz strategiya-
si, milliy manfaatlari, oʻrni muhim ahamiyat-
ga ega. Ushbu omillar uning davlat sifatida 
mavjud boʻlishi kafolatidir. 

Bugun geosiyosiy dunyoda bosim, qara-
ma-qarshilik va toʻqnashuvlar kuchaydi. Af-
suski, bu mintaqamiz, jumladan, Oʻzbekis-
tonni ham chetlab oʻtmayapti. Ayni murak-
kab sharoitda biz oʻzbek, oʻzbekis tonlik, 
Oʻzbekiston degan nomlar bilan yashab 
qolishni istasak, har birimiz oʻzimizni yurt 
taqdiriga daxldor deb bilishimiz shart. Har 
bir inson qalbida Vatanga muhabbat, ertan-
gi kun uchun yonib yashash hissi boʻlmas 
ekan, kelajak avlodlar oldida uyalib qo-
lishimiz muqarrar. Binobarin, ajdodlarimiz 
elining mustaqilligi, millati hurligi uchun 
kurashib, kerak boʻlsa, qon toʻkkan. Biz 
ham yurtimiz suverenitetini asrashimiz, bu 
yoʻldan qatʼiy bormogʻimiz lozim!

Inson tabiiy ravishda ijtimoiy mohiyat si-
fatida rivojlanib, takomillashib boradi. Bun-
da uning aqliy va hissiy imkoniyati katta rol 
oʻynaydi. Kishilik jamiyatidagi oʻzgarishlar, 
yangilanishlar, kashfiyotlar va tanazzullar 
ana shu bioijtimoiy jarayonning konkret 

mahsulidir. Hayot mohiyatining yoʻqolishi, 
qadriyatlar unutilishi oqibatida insonning 
oʻzligidan begonalashuvi bugungi dunyo-
ning global inqirozi. Biz esa yuksak va 
keng maʼnaviy olamimiz bilan bunga qar-
shi kurashmogʻimiz  kerak. Har qanday 
taraqqi yotning tayanchi —  maʼnaviyat! Har 
qanday tanazzulning asosi — maʼnaviyat-
ni ang lamaslik! Vatanparvarlik hissi kishi-
dan metin iroda, misl siz qudrat, ruhiy va 
maʼnaviy shijoatni talab etadi. 

Maʼrifatparvar ajdodlarimizning merosi-
ga tayanib ish koʻrish maʼnaviy poydevor-
lari mustahkam boʻlgan yangi Oʻzbekistonni 
barpo etish jarayonida muhim dastur boʻlib 
xizmat qiladi.

Davlatimiz rahbari raisligida oʻtkazilgan, 
millat kelajagiga daxldor ushbu maʼrifiy 
soatni, bir soʻz bilan global muammo va 
uning real, ilmiy va amaliy yechimlari, bu-
gunimiz va istiqbolimizni belgilab beradi-
gan, konseptual ahamiyat ga molik yigʻilish, 
deyish mumkin.

Prezidentimiz ulugʻ maʼrifatparvar bobo-
miz Ibrat domlaning “Millatni kim isloh etar? 
Ulamo gʻayrat etkanda millat, albatta, isloh 
topur”, degan hikmatli soʻzlarini bejiz kel-
tirmadi. Men buni mana shu yurt taqdiri va 
kelajagiga oʻzini daxldor hisoblaydigan har 
bir ziyoliga murojaat deb tushundim. Dar-
haqiqat, maʼruzada keltirilganidek, maʼnavi-
yat boshqa sohalardan oldinda yurishi, 
yangi kuchga, yangi harakatga aylanishi 
kerak va bu oʻrinda biz bir maqsad yoʻlida 
birlashmogʻimiz shart. Davlatimiz rahbari 
taʼbiri bilan ayt ganda, “Agar barchamiz 
birgalikda qatʼiy harakat qilsak, jami-
yatimizda sogʻlom ijtimoiy-maʼnaviy 
muhitni mus tahkamlashga albatta qo-
dirmiz”.

har birimizdan metin iroda, 
mislsiz qudrat va shijoat talab etadi

Eʼzoza KARIMOVA,

Jaholatga qarshi
har doim maʼrifat bilan 

kurashilgani kabi biz, ziyolilar 
bu yoʻldagi saʼy-harakatlarda 

bardavom boʻlamiz. 
Prezidentimiz taʼkidlaganidek, 
“Kelajagimizni yovuz kuchlar 

qoʻliga berib qoʻyishga aslo 
haqqimiz yoʻq”.

Goʻzallik — 
koʻzlardagi gul

Goʻzallikning turi koʻp... Olamda-
gi goʻzallik, odamdagi goʻzallik. Ayon 
haqiqat shuki, olamdagi goʻzallikning so-
hibi Yaratganning oʻzi! Qolaversa, odam-
dagi tashqi goʻzallik ham Xudo yimning 
bemisl inoyati. Albatta, inson barcha ji-
hatdan, barcha jabhada oʻzini goʻzal koʻ-
rishni istaydi. Ammo uning ichki chiroyi 
imonning, insofning, maʼrifatu maʼnavi-
yatning darajasiga qarab boʻlishini unut-
masligimiz lozim.

Maʼnaviyatli, maʼrifatli kishining qal-
bi xotirjam, oʻziga ishonchi mus tahkam, 
nigohi tiyrak, chehrasi nurli boʻladi. Bu 
aqlning nuri, ilmning shukuhi, muhabbat-
ning murodi, dey di donish ahli. Murodi 
ushalgan millat, murodi ushalgan xalq 
esa hamisha, hamma zamonlarda ifti-
xor, yaratish ishqi bilan yashagan. Savol 
tugʻiladi. Mashaqqat nima? Mana shu if-
tixorni, mana shu yaratish ishqini saqlab 
qolish! 

Ilmsiz, maʼnaviyatsiz, maʼrifatsiz inson 
Parvardigor ato etgan moʻtabar imkoni-
yatlarni asrab qololmaydi. Keling, shoiro-
na xayollar ogʻushidan chiqib, haqiqatga 
yuz tutaylik — maqsadga koʻchaylik. 
Res publika Maʼnaviyat va maʼrifat ken-
gashining kengaytirilgan yigʻilishidagi har 
bir soʻz, har bir chaqiriq, daʼvat va ado-
latli vazifalar unda ishtirok etgan barcha 
zi yolilarning, davlat va  jamoat arboblari-
ning qalb koʻzini ochdi, yurak larini yolqin-
lantirdi.

Davlatimiz rahbarining kuyinchak, oʻtli 
maʼruzasini tinglab, beixtiyor koʻnglimdan 
turk adibi Nozim Hikmatning “Men yon-
masam, sen yonmasang, u yonmasa...”, 
degan otashin nolasi oʻtdi. Preziden-
timizning quyidagi soʻzlari esa har bir 
ijodkor, millat maʼrifati uchun oʻzini masʼul 
sezgan yurtdoshlarimizni sergak tortti-
radi: “Tarixdan maʼlum: Vatan va xalq 
taqdiriga nisbatan tahdidlar kuchay-
gan vaziyatda aynan millat fidoyilari — 
uygʻoq qalbli ziyolilar, shoir va adiblar, 
sanʼat namoyandalari, maʼnaviyat va 
maʼrifat sohasi xodimlari jasorat bilan 
maydonga chiqqanlar. Mamlakatimiz 
oʻz taraqqiyotining yangi, yuksak 

ham dunyo xalqlari eʼtiborini 
qozonmoqda. Bu haqida 

uzoq gapirish mumkin, 
albatta.   

Keling, oʻzim 
guvoh boʻl-

gan birgi-
na misol-
ni aytay. 

B i z 
Respubl ika 

Maʼnaviyat va 
maʼrifat marka-

zi rahbari Minho-
jiddin Mirzo bilan shu 

 yilning oktabr oyida Qozogʻiston rahbari  
Qosim-Jomart Toqayevning otasi — qo-
zoq adabiyotining atoqli namoyandalar-
idan biri Kamol Toqayev tavalludining 
100 yilligi munosabati bilan Olmaota 
shahrida boʻlib oʻtgan adabiy anjuman-
da qat nashdik. Bizning sharafimiz, ifti-
xorimiz  qardosh qozoq xalqi ijodkorla-
rining oʻzbekis tonlik qalam sohiblariga 
havasi boʻldi. Ularning zamonaviy oʻz-
bek adabiyoti rivoji uchun yaratilayotgan 
shart-sharoitlar haqida tillaridan bol to-
mib aytgan soʻzlari bizga cheksiz xush-
nudlik baxsh etdi. Ayniqsa, adabiyot so-
hasidagi xalqaro Alash mukofoti sohibi, 
taniqli shoir Jaqip Baurjonov va boshqa 
adiblarning soʻzlari, oʻylaymanki, sizlar-
ni ham quvontiradi: “Azizlar, tan olaylik, 
oʻzbekistonlik doʻstlarimiz koʻp sohalar-
da bizga oʻrnak boʻlmoqda. Oʻzbekiston 
Prezidenti Shavkat Mirziyoyev tashab-
busi bilan chop etilgan “Turkiy adabiyot 
durdonalari” 100 jildligining 10 jildi aynan 
bizning ijodkorlarga ajratilgani katta vo-
qea. Yana qanchadan-qancha yoshla-
rimiz ijodidan oʻzbekchaga qilinayotgan 
oʻgirmalar, nashr etilayotgan kitoblar... 
Bu yaxshiliklarni biz qachon qaytarib ul-
gurarkanmiz-a?!”.

Daryodil oʻzbek xalqining maqollari 
ham oʻz qalbidek begʻubor, beminnat 
tuygʻularning ramzi, desak toʻgʻri boʻladi. 
Shulardan birini oʻqiymiz: “Yaxshilik qil 
suvga ot, bilsa baliq, bilmasa Xoliq bilur”. 
Albatta, biz qilgan yaxshiligimizni “qachon 
qaytararkan”, deb koʻz tikib oʻtirmaymiz. 
Prezidentimiz maʼruzasida bu kabi xayrli 
ishlar bardavom boʻlishini, ayniqsa, ada-
biyot va sanʼat sohasida qardosh xalqlar 
bilangina emas, balki dunyoning bar-
cha tinchliksevar ellari bilan mustahkam 
doʻstlik aloqalarini bogʻlashimiz zarur, 
deya taʼkidladi. Shu jumladan, tarjima so-
hasida ham. Mana bu soʻzlar fikrimizning 
yorqin dalili boʻladi: “Albatta, bu zalda 
oʻtirgan adiblarimiz tarjima sanʼatining 
naqadar mashaqqatli ekanini yaxshi 
biladilar. Mana shunday masʼuliyat-
li mehnatni munosib ragʻbatlantirish 
uchun ulugʻ shoir va tarjimon Ogahiy 
nomidagi xalqaro mukofotni taʼsis et-
sak, nima deysizlar?!”. 

Tabiiyki, mazkur taklif aytilgach, bu-
tun zal olqishlab, oyoqqa qalqdi. Umu-
man, yurtimizda kitobxonlik, mutolaa 
madaniyatini yuksaltirish, milliy maʼrifat 
va madaniyat taraqqiysiga xizmat qiladi-
gan turli mavzudagi adabiyotlarni chop 
etishni koʻpaytirish uchun nashriyot va 
matbaa korxonalariga imkoniyatlar eshi-
gi keng ochildi. Ular 5-yilga soliqlardan 
ozod qilinadigan va bu korxonalarga imti-
yozli kreditlar ajratiladigan boʻldi. 

Har bir farzand ota-onaning shamchi-
rogʻi, hayotining tayanchi, umrining maz-
muni. Ayni paytda millatimiz, xalqimiz 
yoshlari — yurtning ertangi egalari, bun-
yodkorlari. Shu bois, bola tarbiyasi oila, 
ota-ona, jamiyat uchun ham bosh masa-
la. Bejiz davlat rahbari har bir chiqishi-
da muallimga, taʼlim-tarbiyaga alohida 
eʼtibor qaratmaydi — mana bir misol: 
“Yaqinda “Yoshlar uchun ming kitob” 
loyihasini amalga oshirish boʻyicha 
alohida qaror qabul qildik. Unga koʻra, 
kelgusi yildan boshlab farzandlari-
mizga ragʻbat beradigan eng mashhur 
ilmiy-ommabop kitoblarni oʻzbek tiliga 
tarjima qilib, maktab kutubxonalariga 
bepul tarqatish yoʻlga qoʻyiladi”.

Ayni paytda ijodkorlar Xorazmiy, Be-
runiy, Ibn Sino, Fargʻoniy, Mirzo Ulugʻbek, 
Ali Qushchi singari buyuk allomalari-
mizning yoshligi haqida asarlar yozish, 
yozganda ham bolalarbop qilib yozish-
ga chaqirildi. Shuning dek, bu ishlarni 
ragʻbatlantirishni yangi bosqichga koʻta-
rish uchun kelgusi yili mamlakatimizda 
xalqaro bolalar adabiyoti koʻrgazmasi 
ochiladigan boʻldi. Diyorimizning barcha 
hududlarida bolalar kutubxonalari faoliya-
tini takomillashtirish, moddiy-texnik ba-
zasini yaxshilash, zamonaviy andaza 
asosida rekonstruksiya qilish, elektron 
baza yaratish, yangi kitoblar bilan uzluk-
siz taʼminlash, oʻz hisobidan xususiy 

kutubxona ochgan yurtdoshlarimizni 
ragʻbatlantirish, qolaversa, internet ada-
biyotini rivojlantirish borasidagi takliflari 
ham olqish bilan kutib olindi. 

Mazkur oʻta dolzarb takliflar hamda il-
gʻor fikrlarni amalga oshirish bir yoki ikki 
sohaning zimmasidagi yumush emas, bal-
ki joylarda hokim va mutasaddi rahbarlar-
ning ham muhim vazifasi ekaniga alohida 
urgʻu berildi. Zero, maʼrifat va maʼnaviyat 
masalalari, bu boradagi muammolar ye-
chimi nafaqat davlat, balki umummilliy, 
umumxalq ishiga aylansa, har bir rah-
bar soha taraqqiyoti uchun jon kuydirsa, 
shaxsiy namuna koʻrsatsa, ishimizda rivoj, 
koʻnglimizda xotirjamlik boʻladi. 

Oldinda yurmoq 
masʼuliyati

Maqolamiz avvalida keltirgan iqtibo-
simizga qaytsak. Oldinda yurish bax-
ti, yoʻq-yoʻq, toʻgʻrirogʻi, oldinda yurish 
masʼuliyati har kimga ham nasib etaver-
maydi yoki uddalay bilmaydi. Buning 
uchun inson, eng avvalo, halovatidan 
kechishi, oʻz-oʻzini taftish qila bilishi, 
nafsoniy hirsu havaslardan baland turi-
shi, hamisha oʻqish-oʻrganishda, intilish-
da boʻlishi zarur. Shundagina, davlatimiz 
rahbari aytganidek, maʼnaviyat boshqa 
sohalardan oʻn qadam oldinda yuradi va 
yangi kuch, yangi harakatga aylanadi. 

Bu shartni bajarish shunchaki ishti-
yoq, shunchaki orzu yoki hayqiriqlar 
bilan amalga oshmaydi. Buning uchun 
 bilim va yana chuqur hayotiy tajribaga, 
maʼnaviy poklik, shaxsiy namunaga, fi-
dokorlikka, til va dil birligiga rioya etmoq 
lozim boʻladi. Iqtisodiy taraqqiyot, shax-
siy boylik, farovon turmush, zamon va 
jahon talabi darajasidagi imkoniyatlar 
har bir uygʻoq vatandoshimiz orzulagan 
ezgu maqsaddir, albatta. Afsuski, hamma 
narsasi yetarli boʻla turib, maʼnaviy qash-
shoqlik botqogʻiga botayotgan, bilimsi-
zligi bois, yolgʻon yoʻllarga kirib, ortiga 
qaytolmay yurgan, or-nomusini oʻzi oyoq-
osti qilayotgan kimsalar ham borligi, ular 
hatto koʻpayib borayotgani achinarlidir. 
Taassufki, ular yurtdosh larimiz, kechagi-
na yonimizda yurgan odamlar, yoshlar... 
Bejiz xalqimizda “Bir bolaga yetti mahalla 
ota- ona”, deyilmaydi.

Ibodat — bu poklik, Allohdan qoʻrqqan, 
xalqdan uyalgan inson nojoiz ishlarga, 
amallarga qoʻl urmaydi. Ibodat qorin 
toʻydirmaydi, ammo koʻngilni toʻldiradi, 
koʻrkam qiladi. Poklikka, rostgoʻylikka, 
halollikka chorlaydi. Maʼruzada aytilga-
nidek, dinni niqob qilib, yoshlarni toʻgʻri 
yoʻldan ozdirayotgan, qora niyatlarini oq 
matoga oʻrab, imonu insofini sotayot-
gan, millat shaʼniga dogʻ tushirayotgan, 
bilib-bilmay jinoyat olamiga kirib qolayot-
ganlar oz emas. Shuning uchun ham dav-
lat rahbari alohida ayt diki: “Hajga, umra-
ga borib kelgan har bir yurtdoshimiz 
maʼnaviyat targʻibotchisi boʻlishi, 
odamlarni yaxshilikka boshlashi ke-
rak. Afsus ki, hamma joyda ham shun-
day boʻlmayapti. Ziyorat bahona oʻzini 
koʻz-koʻz qilish, manmanlikka berilish 
kabi bizga yarashmaydigan xunuk ho-
latlar koʻzga tashlanyapti. Bular, albat-
ta, barchamizni oʻylantirishi kerak”.

Demak, soʻzimiz avvalida aytgani-
mizdek, maʼnaviyat va maʼrifat ishi har 
bir ongli insonning qalbidagina emas, 
qonida ham boʻlishi kerak. Chunki ajdod-
lardan oʻtgan ezgulik, yaxshilik, savob, 
maʼrifat, muhabbat urugʻlari bizni odam 
qiladi. Millatning nomini ulugʻ, ilmi hik-
mat sohiblarining martabasini, qadrini 
koʻtaradi. Shukrki, oʻzbek xalqi ana shu 
qutlugʻ maqomda va bunga abadul abad 
munosibdir.

dIldagI gaplar

Mahmud TOIR,
O‘zbekiston xalq shoiri

bosqichiga kirayotgan hozirgi paytda 
bizga jadid bobolarimiz kabi gʻarb ilm-
fan yutuqlari bilan birga, milliy qad-
riyatlar ruhida tarbiya topgan yetuk 
kadrlar suv bilan havodek zarur”.

Tabiiyki, imonda, insofda sobit har 
bir ijodkor, har bir maʼrifatli kishi dilidan 
beixtiyor bunday savol oʻtadi: “Men bu-
gun ana shu maydondamanmi? Umrim 
mobaynida el rozi boʻladigan nima ish 
qildim? Endi nima qila olaman?”. 

Oʻzgalar dilidagini uqish, boshqalar 
nomidan javob berish mutlaqo mush-
kul. Ammo aksariyat ijodkorlarimiz jadid 
bobolarimiz uddasidan chiqqan xayrli 
ishlarning oʻndan birini ham eplay ol-
mayotganiga oʻzlari iqror boʻlishi shubha-
siz. Shu maʼnoda, ogʻir boʻlsa-da taʼkid-
laymizki, Prezident maʼruzasidagi har 
bir soʻz, har bir bandda ijodkorlar xulosa 
chiqarishi uchun ham achchiq haqiqatlar 
bor. Bu haqiqatlar qoshida soha vakil-
lari, maʼnaviyat va maʼrifat sohiblari oʻz-
oʻzidan uyaladi. Tom maʼnoda uyaldik... 

Xalqimizning topib aytgan naqli bor: 
“Boʻsh qop tik turmaydi”. Inson koʻcha-
ga yorugʻ yuz bilan chiqishi uchun ham 
roʻzgʻori butun, oilasi tinch, tan-joni si-
hat boʻlishi kerak. Shuning uchun ham 
maʼruzada urgʻulanganidek, Uchinchi 
Renessansni bunyod etish uchun, av-
valo, mustahkam iqtisodiy asos kerak. 
Shukrki, yangi Oʻzbekistonda ana shu 
asos yaratildi, kundan-kun, oydan-oy, 
yildan-yil takomillashtirilyapti. Bu roʻy-rost 
gaplarni dunyo afkor ommasi samimiy 
eʼtirof etayotgani qalbni quvontiradi. Axir 
birgina ijtimoiy sohaga 2016-yildagidan 
5,6 barobar koʻproq mablagʻ ajratilgani, 
bu miqdor 134 trillion soʻmni tashkil et-
gani hayratlanarli emasmi?! 

Ijodkor iftixori
Albatta, Prezidentimiz maʼruzasi-

ning koʻlami nihoyatda keng — toʻqqiz 
yoʻnalishda bildirilgan teran fikrlar, ilgari 
surilgan yorugʻ tashabbuslar soha vakil-
lariga gʻoyat choʻng masʼuliyat va vazi-
falarni yuklaydi. Bu borada biz, ijodkor-
lar har qancha faxr etsak arziydi. Bugun 
Yaratganimiz isteʼdodni yuqtirib, xalqimiz 
qoʻlimizga qalam tutgani bilan shukr qilib 

yashaydigan kunlarga yetdik. Dorilamon 
zamonlar bizga nasib qildi. Yuzlab fidoyi 
ijodkorlarimiz, xususan, jadid bobolari-
miz ayni kunlarni orzu qilib, armonlariga 
chora topolmay, bu olamdan oʻtgandi bir 
zamonlar... 

Bugun barchasi oʻzgardi. Faqatgina 
soʻnggi 6-7 yilning oʻzida amalga oshi-
rilgan ulkan ishlarga bir nazar solsak, 
haybatidan boshimiz aylanadi. Xususan, 
sheʼrlarini qayerda chop ettirishni, ilk kito-
bini qanday, qayerda chiqarishni bilmay 
yurgan ne-ne isteʼdodli yoshlarimizning 
“Birinchi kitob”lari 10 minglab nusxada 
davlat hisobidan bosilib, oʻquv dargohlari, 
oliy oʻquv yurtlariga bepul tarqatilayotir. 
Albatta, yosh qalamkashlarimizdan bu 
sharoitlardan unumli foydalanish, qadri-
ga yetish, ishonchga yarasha ijod qilish 
talab qilinadi, xolos.

Har safar quyidagilarni eslasam, 
nazarimda, xuddi ilk bor aytayotgan-
dek quvonib ketaveraman. Yozuv-
chilar uyushmasining yangi bi-
nosi, Adiblar xiyoboni, Doʻr-
mon, Zomin va Parkent-
da bunyod etilgan 
ham shifo, ham 
dam olish, ham 
ijod maskan-
lari, joylar-
dagi ijod 
mak tab -
lari, buyuk 
a d i b l a r n i n g 
u y - m u z e y l a r i , 
yubileylari, xalqaro 
ijodiy safarlar, simpo-
ziumlar, konferensiyalar... 

ulugʻvor shart-sharoitlar uchun, xush im-
konlar uchun koʻksimiz togʻdek koʻtarila-
di! 

Respublika yosh ijodkorlarining anʼ-
anaviy Zomin seminari bir qancha “tanaf-
fus”dan keyin qayta tiklanishi navqiron 
qalamkashlar yoʻliga yoqilgan chiroq 
boʻldi, boshida ada biyot quyoshi yang ligʻ 
porladi. 

Maʼruzada taʼkid langanidek, “Birin-
chi marta nashr etilgan 100 jildli “Turkiy 
adabiyot durdonalari”, 30 jilddan ibo-
rat “Mustaqillik davri navoiyshunosligi”, 
“Qoraqalpoq adabiyoti durdonalari”, 
“Mard askarga sovgʻa” singari adabiy 
majmualar maʼnaviy hayotimizda muhim 
voqea boʻldi.

Faqat ijod ahligina emas, balki dunyo-
da oʻzini oʻzbek deb bilgan har bir millat-
doshimiz, turkiy xalqlar birligi, maʼrifati, 
pokiza madaniyati uchun kurashgan 
jonfido jadid bobolarimizning ruhini shod 
etib, ular tirikligida koʻrmagan, orzu-umid-
larini roʻyobga oshiradigan  “Jadid” nomli 
yangi gazeta va uning elektron talqini 
tashkil boʻlishi maʼnaviyatchilarning di-
mogʻini chogʻ qildi. 

Ichki va tashqi siyosatda fidokorlik 
bilan amalga oshirilayotgan xayr li ishlar, 
keng koʻlamli tashabbuslar ham qardosh, 

Oʻzgalar dilidagini uqish, boshqalar 
nomidan javob berish mutlaqo mushkul. Ammo 
aksariyat ijodkorlarimiz jadid bobolarimiz uddasidan 
chiqqan xayrli ishlarning oʻndan birini ham eplay 
olmayotganiga oʻzlari iqror boʻlishi shubhasiz. Shu 
maʼnoda, ogʻir boʻlsa-da taʼkidlaymizki, Prezident 
maʼruzasidagi har bir soʻz, har bir bandda ijodkorlar 
xulosa chiqarishi uchun ham achchiq haqiqatlar bor. 
Bu haqiqatlar qoshida soha vakillari, maʼnaviyat va 
maʼrifat sohiblari oʻz-oʻzidan uyaladi. Tom maʼnoda 
uyaldik... 

мaʼrifatli xalqning 
MURODI HOSIL

“Bugun maʼnaviyat boshqa 
sohalardan oʻn qadam oldinda 
yurishi, maʼnaviyat yangi 
kuchga, yangi harakatga 
aylanishi kerak”. 
Ushbu hayotiy soʻzlarni 
Prezidentimiz 22-dekabr 
kuni Respublika Maʼnaviyat 
va maʼrifat kengashining 
kengaytirilgan yigʻilishida 
yana bir karra yodimizga 
soldi. Ushbu kengash raisi 
Prezident, hududlarda 
esa birinchi rahbarlardir. 
Binobarin, ilm-fan, taʼlim va 
tarbiya, maʼnaviyat ustuvor 
masaladir.

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DOnIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

nashr indeksi — 236. Buyurtma G-1246.
43301 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DM

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bahor Xidirova
Dizayner: Zafar Ro‘ziyev

